
మల్కాజిగిరి

ఓటు వేసిన 
అమిత్ షా

- జయభేరి, అహ్మదాబాద్ :

దేశంలో మూడో విడత ఎన్నికల పోలింగ్ జరుగుతోంది. 
కేంద్ర హోం మంత్రి, గాంధీనగర్ లోక్సభ అభ్యర్థి అమిత్ షా 
అహ్మదాబాద్లో ని నిషాన్ హైస్కూల్ పోలింగ్ కేంద్రంలో తన 
ఓటు హక్కును వినియోగించుకున్నారు. బీసీసీఐ కార్యదర్శి 
జై షా సహా ఆయన కుటుంబ సభ్యులు ఓటేశారు. అనంతరం 
అమిత్ షా, భార్య సోనల్ షా సమేతంగా అహ్మదాబాద్లో  ఉన్న 
కామేశ్వర్ మహాదేవ్ ఆలయంలో పూజలు చేశారు.

కవిత కస్ట డీ 
పొడిగింపు
8	ఎంఎల్‌సి కవితకు మళ్లీ  చుక్కెదురు.. బెయిల్ 

ఇచ్చేందుకు నిరాకరించిన కోర్టు

8	మే 14 వరకు జ్యుడీషియల్ కస్ట డీ పొడగింపు

- జయభేరి, న్యూ ఢిల్లీ, మే 7:

దేశవ్యాప్తంగా పెనుసంచలనం సృష్టించిన ఢిల్లీ లిక్కర్ స్కామ్ 
కేసులో  బీఆర్ఎస్ ఎమ్మెల్సీ కవిత   అరెస్ట్ అయిన విషయం 
తెలిసిందే. రౌస్ అవెన్యూ  మంగళవారం మరోసారి ఈ కేసు 
విచారణ జరిగింది. కవిత జ్యుడీషియల్ కస్టడీపై లిక్కర్ 
పాలసీ ఈడీ, సీబీఐ కేసుల్లో  కవిత జ్యుడీషియల్ కస్టడీ ముగి -
యడంతో కవితను కోర్టు లో దర్యాప్తు సంస్థలు హాజరుపరిచా -
యి.ఢిల్లీ లిక్కర్ కేసులో కవిత జ్యుడీషియల్ కస్టడీ ముగిసింది. 
కవితను కోర్టు  ముందు అధికారులు హాజరు పరిచారు. ఢిల్లీ 
లిక్కర్ ఈడి కేసులో కవితకు మే 14 వరకు జ్యుడీషియల్ 
కస్టడీ పొడగించింది. వారం రోజుల్లో  కవితపై చార్జ్ షీట్‌ను 
దాఖలు చేస్తామని కోర్టుకు  ఈడీ అధికారులు వెల్లడించారు. 
ఈ కేసు దర్యాప్తు పురోగతిని కోర్టుకు  వివరించి కవిత జ్యుడీ-
షియల్ కస్టడీని పొడిగించాలని కోర్టుకు  ఈడీ, సీబీఐ అధి -
కారులు కోరారు. లిక్కర్ పాలసీ కేసులో కవిత జ్యుడీషియల్ 
కస్టడీని పొడిగించాలని సీబీఐ, 

మేడిగడ్డ కు 
చేరుకున్న 
జస్టి స్ బృందం

- జయభేరి, జయశంకర్ భూపాలపల్లి:
జస్టీస్ పీసీ ఘోష్ బృందం మంగళవారం నాడు మేడిగడ్డకు 
చేరుకుంది. ఏడవ బ్లా క్ లోని కుంగిన పియర్స్ ను  క్షేత్రస్థా యి-
లో పరిశీలించింది. ఇరిగేషన్ అధికారులతో పూర్తి వివరాలు 
అడిగి తెలుసుకున్నారు. బ్యారేజీ ఏడవ బ్లాకు లో పియర్స్ 
పియర్స్ కుంగుబాటుపై ఇరిగేషన్ అధికారులతో కలిసి క్షేత్ర -
స్థా యిలో పరిశీలించింది

- జయభేరి, హైదరాబాద్, మే 7:

బిఆర్ఎస్ అధినేత కెసిఆర్ తెలంగాణను 
అప్పుల ఊబిలోకి నెట్టేశారని, ఐదేళ్ల వరకు 
కెసిఆర్ రుణమాఫీ చేయకపోవడంతో 
రైతులపై రెండింతల భారం పడిందని ముఖ్య -
మంత్రి రేవంత్ రెడ్డి తెలిపారు. కాంగ్రెస్ ప్రభు-
త్వం తొలి ప్రాధాన్యత రైతు రుణమాఫీ అని 
స్పష్టం చేశారు. రాజకీయ లబ్ధి పొందేందుకే 
ప్రభుత్వాన్ని బద్నాం చేస్తున్నారని, దుబారా 
ఖర్చులు తగ్గిస్తామని, అవినీతికి పాల్పడం 
అని అన్నారు. మంగళవారం రేవంత్ ఓ టివి 
చానెల్ లైవ్ లో మాట్లా డారు. కెసిఆర్ ఏమన్నా 
ఆయన మాటలకు విలువ లేదని, తెలంగాణ 
జాతిపిత అంటే కొండా లక్ష్మణ్‌ బాపూజీ, ప్రొ.
జయశంకర్‌ మాత్రమేనని, కెసిఆర్‌ పక్కా 
చౌకబారు రాజకీయ నాయకుడు అని, 
జాతిపిత అనే పదం కెసిఆర్‌కు సూట్‌ కాదు 
అని అన్నారు. కాంగ్రెస్ కు 14 సీట్లు  వస్తే ఆ 
గొప్పతనం కెసిఆర్‌ది 

అప్పుల ఊబిలోకి 
నెట్టేశారు

బెయిల్ ఇస్తే ..
సంతకాలు పెట్టొ ద్దు

- జయభేరి, న్యూఢిల్లీ, మే 7
లిక్కర్‌ కుంభకోణం కేసులో మనీలాండరింగ్‌ ఆరోపణలపై ఢిల్లీ 
ముఖ్యమంత్రి అరవింద్‌ కేజ్రీవాల్‌ అరెస్టైన సంగతి తెలిసిందే. ఈ 
ఏడాది మార్చి 21 నుంచి ఆయన పోలీస్‌ కస్టడీలో ఉన్నారు. ఈ 
కేసుకు సంబంధించి మధ్యంతర బెయల్‌పై సుప్రీంకోర్టు లో కేజ్రీవా -
ల్‌కు ఇంకా ఊరట లభించలేదు. మధ్యంతర బెయిల్‌ మంజూరు 

అంశంపై మంగళవారం కోర్టు లో వాదనలు ముగిశాయి. ఈ 
కేసులో ఈడీ తనను అరెస్టు  చేయడాన్ని సవాల్‌ చేస్తూ కేజ్రీవాల్‌ 
సుప్రీంకోర్టు లో పిటిషన్‌ దాఖలు చేసిన సంగతి తెలిసిందే. అయితే 
ఈ కేసు విచారణకు సమయం పట్టే అవకాశం ఉన్నందున, 
మధ్యంతర బెయిల్‌ పిటిషన్‌పై అత్యున్నత న్యాయస్థా నం మంగ-
ళవారం విచారణ

రేవంత్ మాటలకు రేవంత్ మాటలకు 
విశ్వసనీయత లేదువిశ్వసనీయత లేదు

నేను మల్కాజిగిరి ప్రజలను తక్కువ చేసి 
మాట్లా డానని ఒక వీడియో తిరుగుతుంది. 
ఇన్నేళ్లు గా నన్ను చూస్తు న్న ప్రజలు ఎవరు 
నమ్మరు. ఆర్టిఫీషియల్ ఇంటెలిజన్స్ తో ఇలా 
చేస్తు న్నారు.. నాయకులు ప్రజలు ఈ నాలుగు 
రోజులు ఇలాంటి దొంగలు, చిల్లరగాళ్ళ పట్ల  
అప్రమత్తంగా ఉండండి. కేసీఆర్ 
విఫలమవడానికి పదేళ్ల  సమయం పట్టిం ది. 
కానీ రేవంత్ రెడ్డి  నాలుగు నెలలు గడవక 
ముందే ప్రజల నమ్మకాన్ని కోల్పోయారు. 
మనవబంబు అయి పేలతా.. పేగులు 
మెడలో వేసుకుంటా అని ఒక ముఖ్యమంత్రి 
మాట్లా డవచ్చా.. ఉన్మాదులు, సైకోలు అలా 
మాట్లా డతారు.  నీ భాష మార్చుకో.. సిఎం 
స్థా యిని, నీ స్థా యిని తగ్గించుకోకు. నా 
వ్యక్తిత్వాన్ని దెబ్బతీసి కేసీఆర్ మూల్యం 
చెల్లిం చుకున్నారు. వ్యక్తిత్వాన్ని దెబ్బతీస్తే  
రేవంత్ కి కూడా పుట్ట గతులుండవు. పాలించే 
జాతి మాదే, పాలించే కెపాసిటీ మాకే ఉంది 

అని అహంకారంతో రేవంత్ రెడ్డి  
మాట్లా డుతున్నారు. అంత జాత్యహంకారం, 
కుల రాజకీయం పనికి రాదు. సిఎం అయ్యాక 
అయిన భాష మార్చుకోవాలని రేవంత్ కి 
హితవు. చిల్లర మాటలు మానుకోవాలి. 
రేవంత్ మాటలకు విశ్వసనీయత లేదు. 
కమిటీల పేరుతో కాళేశ్వరం కాలయాపన. 
ఫోన్ ట్యాపింగ్ లు కొనసాగుతున్నాయి. 
కెసిఆర్ జుట్లో  కెళ్ళి వెళతా అంటే ఏంటో 
అనుకున్న.. అబద్ధా లు చెప్పడంలో, 
మార్ఫింగ్, మోసం చేయడంలో కేసీఆర్ ను 
మించిపోయారు. రేవంత్ అబద్దా ల కోరు. 
బిల్లు లు చెల్లించా లంటే 10 శాతం కమీషన్ 
చెల్లించా లట.. ఈ డబ్బులు తీసుకెళ్ళి 
రాహుల్ కి ఇస్తు న్నారు. రెడ్డి లం రెడ్డి కి ఓటు 
వేసుకుందాం అని రేవంత్ చెప్పడం 
దిగజారుడుకి పరాకాష్ట . కాంగ్రెస్, బిఆర్ఎస్ 
అభ్యర్థు లు ఇద్ద రినీ ప్రజలు గుర్తు పట్ట డం 
లేదు. ఇద్ద రు నాకు పోటీ కాదు. 

- జయభేరి, హైదరాబాద్, మే 7

తెలంగాణ రాష్ట్ర వ్యాప్తంగా హోమ్, పోస్టల్ బ్యాలెట్ ఓటింగ్ ప్రక్రియ కొనసాగుతోంది. రాష్ట్ర వ్యాప్తంగా 
హోం ఓటింగ్ ప్రశాంతంగా కొనసాగుతున్నప్పటికీ.. పోస్టల్ బ్యాలెట్ మాత్రం కొంత మందకోడిగా 
సాగుతుంది. ఇక పోలింగ్ నిర్వహణ కోసం దాదాపు అన్ని ఏర్పాట్లు  పూర్తి చేశామని చెప్తోంది ఎలక్షన్ 
కమిషన్. ఎక్కడ ఎలాంటి అవాంఛనీయ సంఘటనలు జరగకుండా పకడ్బందీ ఏర్పాట్లు  చేశామంటోంది. 
తెలంగాణ రాష్ట్ర వ్యాప్తంగా పోలింగ్ నిర్వహణ కోసం అన్ని ఏర్పాట్లు  పూర్తి చేసామంటుంది. ఎన్నికల నిర్వ-
హణలో మూడు లక్షల మంది పోలింగ్ సిబ్బంది పాల్గొం టున్నారని పేర్కొంది. ఎన్నికల విధుల్లో  ఉన్నవారు 
దాదాపు 2,40,000 మంది పోస్టల్ బ్యాలెట్ కోసం అప్లై చేసుకున్నారు. అయితే రాష్ట్రవ్యాప్తంగా హోమ్ 
ఓటింగ్ వేయడానికి 24,000 మందికి పైగా అప్లై చేసుకుంటే 23 వేల మందికి మాత్రమే అవకాశం కల్పిం -
చింది ఎలక్షన్ కమిషన్. మరో వెయ్యి మందికి వివిధ కారణాలవల్ల రిజెక్ట్ చేసినట్లు  అధికారులు తెలిపారు.
రాష్ట్రంలో పోస్టల్ బ్యాలెట్ హోమ్ ఓటింగ్ ప్రక్రియ ఎలా సాగుతుందో ఫీల్డ్  విజిట్ చేస్తున్నారు సిఈఓ వికాస్ 
రాజ్. ఇందులో భాగంగా పోస్టల్ బ్యాలెట్ ఓటింగ్ ప్రక్రియ జరుగుతున్న విధానాన్ని పరిశీలించడానికి 
హైదరాబాద్ అబిడ్స్‎లో ఉన్న ఓ పాఠశాలలో ఫెసిలిటేషన్ 

హోమ్, పోస్టల్ బ్యాలెట్ 

ఓటింగ్ ప్రక్రియ

అవినీతి, ఆస్తి పాస్తు లపై 
సీబీఐ విచారణకు సిద్ధ మా?

2

2

...మిగతాది 2 లో

...మిగతాది 2 లో

...మిగతాది 2 లో

...మిగతాది 2 లో

అప్పుల ఊబిలోకి 
నెట్టేశారు
అప్పుల ఊబిలోకి 
నెట్టేశారు



	  మొదటిపేజీ తరువాయి

అప్పుల ఊబిలోకి నెట్టే శారు
అనుకుంటే తమకు అభ్యంతరం లేదు అని, ప్రతిపక్ష నేతగా కెసిఆర్‌కు ఇవ్వాల్సిన 
గౌరవం ఇస్తామని రేవంత్ రెడ్డి పేర్కొన్నారు. పార్లమెంట్ ఎన్నికలతో బిఆర్ఎస్‌ 
కుప్పకూలిపోతుందని, ఈ ఎన్నికల్లో  జాతీయ పార్టీల మధ్య పోటీ ఉందని,  పరో-
క్షంగా బిజెపిని గెలిపించడానికి బిఆర్ఎస్‌ ప్రయత్నిస్తోందన్నారు. తెలంగాణలో 
14 ఎంపి సీట్లు  కాంగ్రెస్ టార్గెట్ అని, 100 రోజుల పరిపాలన చూసే తీర్పు 
ఇవ్వాలని కోరుతున్నామని, 100 రోజుల్లో నే అన్నీ అయిపోవాలంటే ఎలా? అని 
రేవంత్ అడిగారు. తాము అధికారంలోకి వచ్చిన 150 రోజుల్లో  కేవలం 100 
రోజులు మాత్రమే తాము పరిపాలన చేశామని, డిసెంబర్ 7వ తేదీన బాధ్యతలు 
చేపడితే, మార్చి 17వ తేదీ నుంచి ప్రభుత్వ వ్యవస్థలన్నీ ఇసి పరిధిలోకి వెళ్లిపోయా -
యని గుర్తు చేశారు. తాము అధికారంలోకి వచ్చిన 100 రోజుల్లో  6 గ్యారెంటీల్లో  
5 గ్యారెంటీలను అమలు చేశామన్నారు.

బెయిల్ ఇస్తే .. సంతకాలు పెట్టొ ద్దు
 జరిపింది. ప్రస్తుతం జరుగుతోన్న లోక్‌సభ ఎన్నికల్లో  ఆప్‌ పార్టీ తరపున ప్రచారం 
చేయడానికి పార్టీ అధినేతగా ఆయనకు బెయిల్‌ మంజూరు చేసే అంశాన్ని పరిశీ-
లిస్తున్నామని ఈ సందర్భంగా కోర్టు  తెలిపింది.ఎన్నికలు జరగకపోతే మధ్యంతర 
బెయిల్‌ ప్రశ్నే ఉండదు. కానీ ఇది ప్రజాప్రయోజనాలకు సంబంధించిన ప్రశ్న. 
ఒకవేళ బెయిల్‌ మంజూరు చేస్తే మీరు ముఖ్యమంత్రిగా అధికారిక బాధ్యతలు 
నిర్వహిస్తారు. ఇది క్యాస్కేడింగ్‌కు దారితీస్తుంది. అందుకే బెయిల్‌ మంజూరు 
చేస్తే.. సీఎంగా అధికారిక విధులు నిర్వహించొద్దు . ప్రభుత్వ పనితీరులో ఏ 
విధంగానూ జోక్యం చేసుకోకూడదు. ఏ ఫైల్‌పై సంతాకాలు చేయరాదని’ అత్యు-
న్నత ధర్మాసనం పేర్కొంది. దీనికి కేజ్రీవాల్‌ తరఫు న్యాయవాది సమాధానం 
ఇస్తూ.. ‘సీఎం ఎలాంటి పత్రాలపై సంతకాలు చేయరు. అయితే ఆ కారణంతో 
లెఫ్టినెంట్‌ గవర్నర్‌ వాటిని తిరస్కరించకుండా చూడాలని కోర్టు ను కోరారు.
అతను ముఖ్యమంత్రి అయినంత మాత్రాన ఫిరాయింపులు ఉండబోవు. కేసుల్లో  
రాజకీయ నాయకులకు మినహాయింపు ఇస్తున్నామా? ఎన్నికల ప్రచారమే 
ముఖ్యమా? అంటూ ED తరపు న్యాయవాది కోర్టు లో అభ్యంతరం తెలిపారు. 
దీనికి న్యాయస్థా నం సమాధానం చెబుతూ.. ఖచ్చితంగా నేరాలలో పాలుపం-
చుకున్న రాజకీయ నాయకులను భిన్నంగా హ్యాండిల్‌ చేయాలని కోర్టు  కోరుకో-
వడం లేదని అంగీకరించింది. కానీ దీనిని పెద్ద దృష్టితో చూడాలి. వాస్తవానికి 
2024 లోక్‌సభ ఎన్నికలకు కొన్ని వారాల ముందు మాత్రమే కేజ్రీవాల్‌ను అరెస్టు  
చేశారు. కేజ్రీవాల్‌ అరెస్ట్‌ చేసిన సమయాన్ని మనం పరిగణనలోకి తీసుకోవాలని 
అన్నారు. ఈడీ తరపు న్యాయవాది మాట్లా డుతూ.. ఈ కేసులో కేజ్రీవాల్‌ సహక-
రించలేదు. 9 సార్లు  సమన్లు  జారీ చేసినప్పటికీ కేజ్రీవాల్‌ ఎగవేశారు. ఇప్పుడు 
బెయిల్‌ మంజూరు చేస్తే ఇది సామాన్యుడికి తప్పుడు సందేశాన్ని ఇస్తుందని 
కోర్టుకు  తెలిపారు. ‘మీ అభ్యంతరాలను అర్ధం చేసుకున్నాం. మీ వాదనలను 
ఫైల్‌ చేయండి. మేము మీ వాదనలు వింటాం’ అని జస్టిస్ ఖన్నా అన్నారు.ఇరు 
పక్షాల వాదనలు విన్న ధర్మాసనం.. మధ్యంతర బెయిల్‌పై తీర్పును రిజర్వ్‌ 
చేసింది. మరోవైపు తన అరెస్ట్‌కు వ్యతిరేకంగా కేజ్రీవాల్‌ దాఖలు చేసిన పిటిష -
న్‌పై విచారణ జరుపుతోంది. ఈ కేసులో కేజ్రీవాల్‌ జ్యుడీషియల్‌ కస్టడీని మే 20 
వరకు ఢిల్లీ రౌజ్‌ అవెన్యూ కోర్టు  పొడిగించింది.

కవిత కస్టడీ పొడిగింపు
ఈడీ అధికారులు కోరారు. జైలులో కవితకు 10 పుస్తకాలు అనుమతించా-
లని కోర్టు ను కవిత న్యాయవాది నితీష్ రానా కోరారు. కోర్టు లో కవితను 15 
నిముషాల పాటు కలిసిసేందుకు కుటుంబ సభ్యులకు అవకాశం కల్పించాలని 
కోర్టు ను కవిత న్యాయవాది కోరారు.కోర్టు  లాకప్‌లో కవితకు తన భర్త తెచ్చిన 
ఆహారం తినేందుకు అనుమతించాలని కోర్టు ను నితీష్ రానా కోరారు.జైలులో 
కవితకు ఇచ్చే ఇంటి భోజనం 10-15 మంది పోలీసులు చెక్ చేసిన తర్వాత పాడు 
చేసిన ఆహారాన్ని అందిస్తున్నారని.. అలా కాకుండా డాక్టర్ జైలు అధికారి చెక్ 
చేసి కవితకు అందించాలని కోర్టు ను కవిత న్యాయవాది కోరారు. కవిత ఇంటి 
భోజనం వద్దన్న తర్వాత మళ్లీ ఎందుకు అడుగుతున్నారని జడ్జి ప్రశ్నించారు. 
కవితకు ఇంటి భోజనం అందించే అంశంపై జైలు సూపరింటెండెంట్‌ను 
వివరణ కోరతామని జడ్జి అన్నారు.

పోస్టల్ బ్యాలెట్ ఓటింగ్ ప్రక్రియ
సెంటర్స్‎ను సందర్శించి స్ట్రాం గ్ రూమ్, డేటా ఎంట్రీ, పోస్టల్ బ్యాలెట్ ప్రక్రియ, 
రిజిస్టర్లను ఆయన పరిశీలించారు. ఇప్పటివరకు ఎన్నికల విధుల్లో  ఉన్న ఉద్యో-
గులు ఎంతమంది పోస్టల్ బ్యాలెట్ ఓటింగ్ చేశారని అడిగి తెలుసుకున్నారు. 
ఎన్నికల విధులలో ఉన్న ఉద్యోగుల కోసం వారు ఇచ్చిన ఆప్షన్ ప్రకారం పోలింగ్ 
ఏజెంట్ల సమక్షంలో మే 3 నుండి 8 వరకు పోస్టల్ బ్యాలెట్ ఓటింగ్ నిర్వహిస్తు -
న్నామని తెలిపారు. పోలింగ్ స్టేషన్ల వారిగా ఈవీఎం రాండమైజేషన్ జరిగిందని, 
బ్యాలెట్ కమిషనింగ్ ప్రక్రియ మొదలు అయిందన్నారు. అన్ని పోలింగ్ కేంద్రాల్లో  
కనీస వసతులు త్రాగునీరు, షెడ్స్, మెడికల్ బృందాలు, షామియాన, ఓఆర్ఎస్ 
ప్యాకెట్లు  ఏర్పాటు చేయాలని జిల్లా  ఎన్నికల అధికారులకు ఆదేశించామన్నా-
రు. ఎండ తీవ్రత ఎక్కువ ఉండే అవకాశం ఉన్న నేపథ్యంలో ఓటర్లు  ఎవ్వరికీ 
ఇబ్బందులు తలెత్తకుండా చర్యలు తీసుకోవాలని కోరారు. ఆదివారం వరకు 
హోమ్ ఓటింగ్ 50 శాతం కంటే ఎక్కువగా పూర్తయిందని తెలిపారు. ఎన్నికలలో 
ప్రతి ఒక్కరూ తప్పకుండా ఇంటి నుండి ఓటు వేసేందుకు ముందుకు రావాలని 
సూచించారు.జిల్లా లో పార్లమెంటు ఎన్నికల నేపథ్యంలో హైదరాబాద్, సికిం-
ద్రాబాద్ పార్లమెంటు నియోజకవర్గంలో కంటోన్మెంట్ అసెంబ్లీ ఉప ఎన్నికల 
సందర్భంగా ఫేసిలిటెషన్ సెంటర్లు ను ఏర్పాటు చేశారు. అదే విధంగా హోం 
ఓటింగ్ పక్రియా కూడా కొనసాగుతుందని ఇప్పటి వరకు రెండు పార్లమెంట్ 
నియోజకవర్గా లతో పాటుగా కంటోన్మెంట్ అసెంబ్లీ ఉప ఎన్నిక పోస్టల్ బ్యాలెట్ 
కూడా వినియోగిచుకుంట్లు  తెలిపారు. హోమ్ ఓటింగ్‎లో ఆదివారం నాటికి 
571 ఓటర్లకుగానూ 479 మంది తమ ఓటు హక్కును వినియోగించుకున్నా-
రు. జిల్లా లో ఓటింగ్ శాతం పెంచడానికి స్వీప్ కార్యక్రమం ద్వారా అవగాహన 
కల్పించేందుకు విశేష కృషి చేస్తున్నామన్నారు. ఎన్నికల రోజు ప్రతి ఒక్కరూ ఓటు 
వేసేందుకు పోలింగ్ స్టేషన్‎లో ఎలాంటి ఇబ్బందులు లేకుండా అన్ని వసతులు 
ఏర్పాటు చేసినట్లు  ఆయన వివరించారు. ఓటు ప్రజాస్వామ్యం మనుగడకి వారి 
వారి బాధ్యతను గుర్తు చేస్తుందని జిల్లా  ఎన్నికల అధికారి అన్నారు.

రంగారెడ్డి  కోర్ట్ లో 
కాంగ్రెస్ అభ్యర్థితో కలిసి ప్రచారం
8	వంగేటి ప్ర భాకర్ రెడ్డి , శేరి సవితారెడ్డి

- జయభేరి, మేడిపల్లి, మే07:
మల్కాజ్గిరి పార్లమెంటు పరిధిలోగల రంగారెడ్డి జిల్లా  కోర్టు లో న్యాయవాదులను 
కలిసి మద్దతు కోరిన మల్కాజ్గిరి పార్లమెంటు కాంగ్రెస్ అభ్యర్థి పట్నం సునీత 
మహేందర్ రెడ్డి. ఈ మేరకు పట్నం సునీత మహేందర్ రెడ్డి తో కలిసి ప్రచారం-
లో పాల్గొ న్న మేడ్చల్ జిల్లా  కాంగ్రెస్ లీగల్ సెల్ చైర్మన్ వంగేటి ప్రభాకర్ రెడ్డి, 
కాంగ్రెస్ సీనియర్ నాయకురాలు అడ్వకేట్ శేరి సవితా రెడ్డి. ఈ సందర్భంగా 
రంగారెడ్డి జిల్లా  మహిళా బార్ అసోసియేషన్ కు పట్నం సునీతా మహేందర్ 
రెడ్డిని తీసుకెళ్లి న్యాయవాదుల ఓటు సునీత మహేందర్ రెడ్డికి ఓటు వేయాల్సిం-
దిగా విజ్ఞప్తి చేసిన శేరి సవితారెడ్డి.

- జయభేరి, కరీంనగర్ :

‘‘వంద రోజుల్లో  6 గ్యారంటీలను అమలు చేస్తామ -
ని మోసం చేసిన ప్రభుత్వాన్ని ప్రశ్నిస్తుంటే నాపై 
అవినీతి ఆరోపణలు చేస్తున్న కాంగ్రెస్ నేతలారా... 
నా ఆస్తిపాస్తులు, మీరు నాపై చేస్తున్న అవినీతి ఆరోప-
ణలపై సీబీఐ విచారణ కోరేందుకు నేను సిద్ధం. మరి 
మీ ఆస్తిపాస్తులు, అవినీతి, బినామీ ఆస్తులపై సీబీఐ 
విచారణకు సిద్ధమా? మీరు ఓకే అంటే సీబీఐకి లేఖ 
రాసేందుకు నేను సిద్ధం. దమ్ముంటే నా  సవాల్ ను 
స్వీకరించాలి’’  అంటూ బీజేపీ జాతీయ ప్రధాన కా -
ర్యదర్శి, కరీంనగర్ అభ్యర్ధి బండి సంజయ్ కుమార్ 
మంత్రి పొన్నం ప్రభాకర్ సహా  కాంగ్రెస్, బీఆర్ఎస్ 
నేతలకు సవాల్ విసిరారు. కరీంనగర్ లో గరీబోళ్ల 
బిడ్డకు, గడీల వారసులకు మధ్య ఎన్నికల పోరు జరు-
గుతోందని, ఎవరి పక్షాన నిలిచి ఓటేస్తారో ఆలోచిం-
చుకోవాలని ప్రజలను కోరారు. దేశంలో ఎన్నికలు 
సైతం నరేంద్రమోదీకి, రాహుల్ గాంధీకి మధ్య జరు-
గుతున్నాయని, ఎవరి నాయకత్వం కావాలో ఆలో -
చించుకోవాలని సూచించారు. అదే సమయంలో 
10 ఏళ్ల ఎన్డీఏ పాలనపై... అంతకుముందు 10 ఏళ్ల 
యూపీఏ పాలనపై బేరీజు వేసి ఎన్నికల్లో  తీర్పు ఇవ్వా -
లని విజ్ఝప్తి చేశారు. కేసీఆర్ పెద్ద డ్రామా ఆర్టిస్టు  అని, 
అవినీతికి కేరాఫ్ అడ్రస్ అని విమర్శించారు. తనను, 
తన కుటుంబాన్ని అరెస్ట్ చేయకుండా ఉండేందుకు 
సీబీఐని రాష్ట్రంలోకి అడుగుపెట్టకుండా ఉత్తర్వులు 
ఇచ్చిన కేసీఆర్ .. సిగ్గు లేకుండా తాను సుద్దపూసనని, 
మోదీ అరెస్ట్ చేసేందుకు కుట్ర చేస్తున్నారని చెబుతు-
న్నారని విమర్శించారు.

కరీంనగర్ లోని ఎంపీ కార్యాలయంలో బండి 
సంజయ్ సమక్షంలో ఇద్దరు బీఆర్ఎస్ కార్పొరేటర్లు  
బీజేపీలో చేరారు. వీరితోపాటు మాజీ జడ్పీటీసీ ఎడ్ల 
శ్రీను, 47 డివిజన్ బీఆర్ఎస్ అధ్యక్షురాలు అన్నపూ-
ర్ణ, ఆరెపల్లి మాజీ సర్పంచ్ కాశెట్టి రాజిరెడ్డి, మాజీ 
ఎంపీటీసీ పాదం రాజుసహా వందలాది బీఆర్ఎస్ 
నేతలు బీజేపీలో చేరారు. సిరిసిల్ల పట్టణానికి చెందిన 
మాజీ కౌన్సిలర్, సీనియర్ నేత ఎర్రం వెంకట్రాజం-
తోపాటు సుమారు 50 మంది బీఆర్ఎస్ నేతలు ఆ 
పార్టీకి రాజీనామా చేసి సంజయ్ సమక్షంలో బీజేపీలో 
చేరారు. మండలాధ్యక్షులు పాదం శివరాజు ఆధ్వ-
ర్యంలో చేరిన వీరందరికీ కాషాయ కండువా కప్పి 
సాదరంగా పార్టీలోకి ఆహ్వానించారు.  ఈ సందర్భం-
గా బండి సంజయ్ మాట్లా డారు. ఒక్క విషయాన్ని 
గుర్తుంచుకోవాలి. ఇవి దేశానికి సంబంధించిన 
ఎన్నికలు. నరేంద్ర మోదీకి రాహుల్ గాంధీకి మధ్య 
జరుగుతున్న ఎన్నికలివి. వీరిద్దరిని బేరీజు వేసుకోవా-
లని కోరుతున్నా. అదే సమయంలో 10 ఏళ్ల యూపీఏ 
పాలనను, 10 ఏళ్ల ఎన్డీఏ పాలనను బేరీజు వేయాలని 
కోరుతున్నా...కుంభకోణాలకు కేరాఫ్ అడ్రస్ 
కాంగ్రెస్.... 10 ఏళ్ల యూపీఏ పాలనలో రూ.12 
లక్షల కోట్ల అవినీతి... 2జీ స్కాం, బొగ్గు  స్కాం, 
విమానాల స్కాం, కామన్ వెల్త్ గేమ్ స్కాం, ఆదర్శ 

స్కాం.. ఐపీఎల్, గడ్డి కుంభకోణం, సహారా, ఈఎస్ఐ, 
హవాలా స్కాం,... ఆఖరికి చెప్పుల స్కాం (ఫేక్ లెదర్ 
సొసైటీని ఏర్పాటు చేసి బ్యాంకుల నుండి వేల కోట్ల 
రుణం తీసుకుని ఎగ్గొట్టి న వాళ్లను)లో వేల కోట్ల 
రుణం తీసుకుని ఎగ్గొట్టి న వ్యాపారులను సంకలో 
వేసుకుని తిరిగి నీచ చరిత్ర కాంగ్రెస్ దే. దేశం పరువు 
తీసిన కాంగ్రెస్ పార్టీ నేతలా నీతులు చెప్పేది. గరీబీ 
హఠావో అనే నినాదంతో ముందుకొచ్చిన కాంగ్రెస్ 
నేతలు మాత్రమే అమీర్(సంపన్నులు) లు అయ్యారు. 
పేదలు ఇంకా పేదరికంలోనే మగ్గు తున్నారు. గాంధీ 
కుటుంబానికే ఈ నినాదం పనికొచ్చిందే తప్ప ప్రజల-
కు ఏమాత్రం మేలు చేయలేదు..
కానీ మోదీది అవినీతి మచ్చలేని స్వచ్ఛమైన పాలన 
అందిస్తున్నారు. ఈ దేశం కోసం పనిచేస్తున్నరు. కు-
టుంబాన్ని పక్కనపెట్టి దేశ ప్రజలే తన కుటుంబంగా 
భావిస్తున్నారు. అందుకే 140 కోట్ల మందికి గ్యారంటీ 
మోదీ మాత్రమేనని ప్రజలు నమ్ముతున్నారు. అవినీతి, 
కుంభకోణాలు, వారసత్వ పాలనతో దేశాన్ని భ్రష్టు  
పట్టించిన కాంగ్రెస్ కు ఎక్్స పైరీ డేట్ వచ్చేసింది. జబ్బు 
వస్తే టాబ్లెట్లు  వేసుకుంటాం. దానిమీద ఎక్సైరీ డేట్ 
ఉంటది... ఆ గడువు ముగిస్తే.. దానిని చెత్త కుప్పలో 
వేయాల్సిందే... వందేళ్ల కాంగ్రెస్ బతుకంతా కుంభ-
కోణాలు, లంబకోణాలు, కుటుంబ రాజకీయాలే తప్ప 

ఏనాడూ ప్రజలను పట్టించుకున్న పాపాన పోలేదు.
కరీంనగర్ లో కాంగ్రెస్ నేతలు అడ్డగోలుగా డబ్బులు 
ఖర్చు పెడుతూ గెలవాలని చూస్తున్నరు. ఇన్ని ప్రలో-
భాలు పెడుతున్నా లొంగకుండా బీజేపీలో చేరిన 
నేతలను అభినందిస్తున్నా...దయచేసి కరీంనగర్ లో 
పోటీ చేస్తున్న మూడు పార్టీల అభ్యర్థు లను బేరీజు 
వేయండి. నావి ప్రజా పోరాటాలు.. వాళ్లది అవినీతితో 
ఆస్తులు పోగేసుకునే ఆరాటం ఎవరు ప్రజలకు అం-
దుబాటులో ఉంటున్నారో ఎవరు ప్రజా సమస్యలపై 
కుటుంబాన్ని పక్కనపెట్టి  అలుపెరగని పోరాటాలు 
చేస్తున్నారో. ఎవరు కరీంనగర్ ఓటు విలువను 
పెంచి దేశవ్యాప్తంగా కరీంనగర్ ప్రజలకు గౌరవాన్ని 
తీసుకొచ్చారో, ఎవరు ప్రజల ఆలోచించండి. తీర్పు 
ఇవ్వాలని కోరుతున్నా. రేపు ఉదయం 8 గంటలకే 
నరేంద్రమోదీ వేములవాడకు వస్తున్నారు. ఎములాడ 
రాజన్న ఆలయాన్ని దర్శించుకుంటారు. ఆ తరువాత 
9 గంటలకు ఎములాడ బాలానగర్ కోర్టు  వద్దనున్న 
మైదానంలో భారీ బహిరంగ సభలో పాల్గొంటా రు. 
ఎండలున్న నేపథ్యంలో బహిరంగ సభకు వస్తున్న 
వారి కోసం కూలర్లు , మజ్జిగ ప్యాకెట్లు , మంచి నీళ్లను 
అందుబాటులో ఉంచుతున్నాం. ఉదయం 8 గంటల 
వరకే ఎములాడలోని బాలానగర్ కోర్టు  వద్ద గ్రౌండ్ 
జరిగే బహిరంగ సభకు తరలిరావాలని కోరుతున్నా.

అవినీతి, ఆస్తి పాస్తు లపై అవినీతి, ఆస్తి పాస్తు లపై 
సీబీఐ విచారణకు సిద్ధ మా?సీబీఐ విచారణకు సిద్ధ మా?

రేవంత్ మాటలకు 
విశ్వసనీయత లేదు
సోమాజిగూడలో ప్రెస్ క్లబ్ లో "మీట్‌ది ప్రెస్‌" కార్యక్రమంలో పాల్గొ న్న 
ఈటల రాజేందర్... నేను తెలంగాణకు కొత్తకాదు. కులంతో, మతంతో, 
పార్టీలతో సంబంధం లేకుండా నన్ను ఆదరిస్తున్నారు. కార్యకర్తలు, 
ప్రజలు వాళ్లంతట వాళ్లే వచ్చి మద్దతు ఇస్తున్నారు. కాలనీల వారీగా, 
కమ్యూనిటీల వారీగా, క్లబ్బుల వారీగా ప్రజలు కూటమిగా ఏర్పడి సమా-
వేశాలు ఏర్పాటు చేసి నన్ను పిలుస్తున్నారు. ఇక కాంగ్రెస్, బీఆర్‌ఎస్ పార్టీ 
అభ్యర్థు లు ఇక్కడ ప్రజలకు పెద్దగా తెలియదు. వారిని తమ మనిషిగా 
అంగీకరించడం లేదు. ఆ రెండు పార్టీల కార్యకర్తలు, నాయకులు మాతో 
కూడా ఇదే విషయం చెప్తున్నారు. ఇక్కడ ప్రజల అభిప్రాయాలను వారు 
కూడా గుర్తించారు. ఢిల్లీలో ప్రధాని మోదీ, మల్కాజగిరిలో ఈటల 
రాజేందర్ ఉండాలని ప్రజలు కోరుకుంటున్నారని వారికి తెలుసు. 
మీతో పోటీపడలేమని ముందే చెప్తున్నారు. మల్కాజ్ గిరిలో మీరు ఉంటే 
మల్కాజ్ గిరికి గుర్తింపుతో పాటు, రోడ్డు  వ్యవస్థ, రైల్వేలైన్లు , ఇండస్ట్రియల్ 
కారిడార్లు , మంచి విద్య, వైద్యం వస్తాయని ఇక్కడ ప్రజలు అభిప్రాయప-
డుతున్నారు. ఏ సర్వే సంస్థలకు అందనటువంటి ఫలితం మల్కాజ్‌గిరి ని-
యోజకవర్గంలో రాబోతోంది. 70 రోజులుగా నా ప్రచారాన్ని చూశారు. 
ఈ ఐదురోజుల పాటు బూత్‌ల వారీగా వారే ప్రచారానికి నడుం కట్టా రు. 
వారు ఓట్లు  వేయడంతో పాటు అందరిచేతా వేయిస్తామని హామీలు ఇస్తు -
న్నారు. మల్కాజగిరిలో ఇంతవరకూ బీజేపీ రాలేదు. కానీ ఈ దఫా బీజేపీ 
పార్టీ శ్రేణులు మంచి ఉత్సాహంతో పని చేస్తున్నారు. ప్రజలకు అండగా 
ఉండే రాజేంద్రన్నను మళ్లీ గెలిపించుకోవాలని కోరుకుంటున్నారు. 
ఎవ్వరు ఎక్కడ టెంట్లు  వేసి ఉద్యమాలు చేసినా వారికి నేను మద్దతుగా 
నిలిచిన సంగతి మీకు తెలిసిందే. అంగన్  వాడీ వర్కర్లు  మొదలుకొని, 
ఆశా వర్కర్లు , ఆర్టీసీఉద్యోగులు, మున్సిపల్ ఉద్యోగులు వంటి వారు 
సమ్మెలు చేసినప్పుడు అధికార పార్టీలో ఉండి కూడా వారికి మద్దతుగా 
నిలబడ్డా ను. నేడు ప్రభుత్వ ఉద్యోగులు కూడా వారి సంపూర్ణమద్దతును 
బీజేపీకి అందిస్తున్నారు. మైనారిటీలు బీజేపీకి వ్యతిరేకమనే ప్రచారం 
చేస్తున్నారు. కానీ మైనారిటీలు కూడా నాకు తప్పకుండా మద్దతు 
ఇస్తామని, మీ సేవలను మేము మరిచిపోలేమని నాకు చెప్పారు. ఉత్తర 
భారత దేశానికి చెందిన మార్వాడీలు, బీహారీలు, వలస కార్మికులు కూడా 
నాకే మద్దతు ఇస్తామని పేర్కొన్నారు. గత 70 రోజులుగా నాతో పాటు 
తిరిగి నాకు సపోర్టు  చేసిన కార్యకర్తలకు, బస్తీ వాసులకు, కమ్యూనిటీ 
సంఘాలకు, కాలనీ వాసులకు, కుల సంఘాలకు అందరికీ పేరుపేరునా 
ధన్యవాదాలు తెలియజేస్తున్నాను. రాబోయే ఎన్నికలలో గొప్ప మెజారిటీ -
తో గెలిపించాలని కోరుకుంటున్నాను. 
ముఖ్యమంత్రి అయ్యాక రేవంత్ రెడ్డి గత వైఖరి మార్చుకుంటారని 
భావించాం. కానీ ఆయన భాష, తీరు ఏమాత్రం మారలేదు. ఆయన 
అసెంబ్లీ ఎన్నికలలో ప్రజలకిచ్చిన ఏ హామీని సరిగ్గా  నెరవేర్చలేదు. 
అంతేకాక కాళేశ్వరం ప్రాజెక్టు  విషయంలో అంత హడావిడి చేసి ఏ 
రకమైన చర్యలు తీసుకోలేదు. కమిటీల పేరిట కాలయాపన చేస్తున్నా-

రు. ఫోన్ ట్యాపింగ్ విషయంలో కూడా చర్యలు లేవు. పైగా కొనసాగి -
స్తున్నారు. మహిళలకు ఇచ్చిన ఏ హామీని నెరవేర్చలేదు. జీరో కరెంటు 
బిల్లు  లేదు. పెన్షన్లు  లేవు. కేవలం రెండు,మూడు ఎకరాలకు మాత్రమే 
రైతుబంధు అది కూడా గత ప్రభుత్వం ఇచ్చిన పదివేలు మాత్రమే 
ఇచ్చారు. ఆటో వర్కర్లకు, కూలిపనుల వారికి, కౌలు రైతులకు ఇచ్చిన 
హామీలు ఏవీ నెరవేర్చలేదు. కేసీఆర్ విఫలమవడానికి చాలా సమయం 
పట్టింది. కానీ రేవంత్ రెడ్డి నాలుగు నెలలు గడవక ముందే ప్రజల నమ్మ-
కాన్ని కోల్పోయారు. బీఆర్‌ఎస్ పార్టీతో పాటు, కాంగ్రెస్ పార్టీ కూడా 
ప్రజల నమ్మకం కోల్పోయింది. అందుకే ప్రజలు బీజేపీనే నమ్ముకున్నారు. 
బీజేపీ పార్టీ రిజర్వేషన్లు  రద్దు  చేయబోతోందంటూ మార్ఫింగ్ చేసి 
అబద్దపు ప్రచారాలు చేస్తున్నారు. ఈ ఫేక్ వీడియోలలో రేవంత్ రెడ్డి 
ప్రమేయం ఉందని ప్రచారం జరుగుతోంది. ప్రధాని మోదీ మంత్రివర్గం -
లో 27మంది ఓబీసీ, 12 ఎస్సీ, 8 మంది ట్రైబల్ మంత్రులు ఉన్నారు. 
ఇంత మొత్తంలో అణగారిన వర్గా లకు మంత్రిపదవులిచ్చిన ప్రభుత్వం 
నరేంద్రమోదీదే. గతంలో ఎప్పుడూ కాంగ్రెస్ ప్రభుత్వంలో ఇంత 
స్థా యిలో మంత్రి పదవులు లేవు. అప్పట్లో  వీపీ సింగ్ రిజర్వేషన్ల గురించి 
పార్లమెంట్‌లో మాట్లా డినప్పుడు కాంగ్రెస్ పార్టీకి చెందిన రాజీవ్ గాంధీ 
ఈ రోజుల్లో  కూడ  ఎందుకు కులాల ప్రాతిపదికన రిజర్వేషన్లు  ఇవ్వాలని 
ప్రశ్నించారు. మోదీ ప్రధాని అయిన తర్వాత అత్యున్నతమైన రాష్ట్రపతి 
పదవిని దళితులకు ఇచ్చారు. ఆదివాసీ  మహిళ అయిన ద్రౌపదిముర్ము-
ను రాష్ట్రపతిని చేశారు.  గతంలో వాజపేయి ప్రధానిగా ఉన్నప్పుడు మై -
నారిటీకి చెందిన అబ్దు ల్ కలామ్ ని రాష్ట్రపతి పదవి ఇచ్చి గౌరవించారు. 
అంతే కాదు దేశంలో అసమానతలు పోవాలని, అన్ని కులాలు, వర్గా ల 
వారికి సముచిత న్యాయం జరగాలని సబ్ కా సాథ్ సబ్ కా వికాస్, సబ్ 
కా విశ్వాస్ సబ్ కా ప్రయాస్ అనే నినాదాన్ని ప్రోత్సహిస్తున్నారు నరేం-
ద్రమోదీ. నిజమైన దళితులు, పేదలకు న్యాయం జరగాలని దళితులలో 
ఏబీసీల వర్గీకరణ కూడా చేస్తున్నారు. రిజర్వేషన్లు  తీసేయాలనుకుంటే 
ఇవన్నీ ఎందుకు చేస్తారు. కాంగ్రెస్ హాయంలో ఎప్పుడూ మహిళా రిజ -
ర్వేషన్లు  రాలేదు. మహిళా లోకానికి స్థాని క సంస్థల ఎన్నికలతో పాటు, 
పార్లమెంట్, అసెంబ్లీలలో కూడా రిజర్వేషన్లు  ఇచ్చిన ఘనత నరేంద్ర -
మోదీదే. మైనారిటీ మహిళలను కష్టా లపాలు చేసే త్రిపుల్ తలాక్‌ను రద్దు  
చేశారు. మోదీ మూడు పర్యాయాలు గుజరాత్ ముఖ్యమంత్రిగా ఉన్నారు. 
రెండుసార్లు  ప్రధానిగా ఉన్నారు. ఇలా రిజర్వేషన్లు  తీసేయాలనుకుంటే 
ఎప్పుడో చేసేవారు. అందుకే ఇలాంటి ఫేక్ న్యూస్‌లను ప్రజలు నమ్మవ -
ద్దని కోరుతున్నాను
నేను ఆర్థిక మంత్రిగా ఉన్న కాలంలో ఐదు సంవత్సరాల పాటు ఏ 
రకమైన FRBM  ఉల్లంఘనలు జరగలేదు. ఇప్పుడు 10 శాతం కమీషన్ 
చెల్లించనిదే బిల్లు లు రావడం లేదు. అప్పట్లో  కేసీఆర్ కు తను చేసింది 
తప్పని చెప్పగలిగిన ఏకైక మంత్రి ఈటల రాజేందర్. కాబట్టే పార్టీ నుండి 
బయటకు గెంటివేయబడ్డా ను. అప్పట్లో   హౌసింగ్ పాలసీ మీద ఒక 
కమిటీ వేశారు. నేను, కడియం శ్రీహరి, తుమ్మల నాగేశ్వరరావు వంటి 
మంత్రులు ఆ కమిటీలో ఉన్నాము. మా కమిటీ రిపోర్టు  ఇవ్వక ముందే 
హౌసింగ్ పాలసీ కేసీఆర్ తనంతట తానే డిక్లేర్ చేశారు. దీనిని బట్టి మీరు 
అర్థం చేసుకోండి. ఆయనకు మంత్రి వర్గంపై ఎంత గౌరవం ఉందో తె -
లుస్తోంది. రేవంత్ రెడ్డి పక్కన ప్రజాపాలకులు ఎప్పుడూ ఒక కులం, 
వర్గం పేరు మీద గెలవలేరు. ఏ కులానికి ఆ కులమే ఓట్లు  వేసుకుంటే ఆ 

సమాజం ముందుకు సాగదు. పాలించే జాతి మాదే, పాలించే నైపుణ్యం 
మాకే ఉంది అంటూ అహంకారంతో రేవంత్ రెడ్డి మాట్లా డుతున్నారు. 
అంత జాత్యహంకారం, కుల రాజకీయం పనికి రాదు. 
ఈటల రాజేందర్‌ను ఎలాగైనా మల్కాజ్ గిరిలో ఓడించాలని ప్లా న్ 
చేస్తున్నారు. కానీ ప్రజాస్వామ్యంలో ప్రజలే ప్రభువులు. వారిది అంత 
సంకుచిత మనస్తత్వం కాదు అని రేవంత్ రెడ్డి గుర్తించాలి. సంకీర్ణ రాజ -
కీయాలతో ప్రజలు గతంలో చాలా విసిగిపోయారు. ఇండియా కూటమి 
పేరుతో రాహుల్ గాంధీ, కాంగ్రెస్ పార్టీ మళ్లీ ప్రజలపై సంకీర్ణ ప్రభుత్వా-
ను గద్దెనెక్కించాలని ప్రయత్నిస్తున్నారు. దీనిని ప్రజలు వ్యతిరేకిస్తున్నారు. 
మల్కాజ్ గిరిలో మొదటిసారి ఈ ఎన్నికలలో ట్రెండ్ సెట్ అయ్యింది. 
నేను మొదటే చెప్పాను. నా చరిత్ర ఉద్యమకారునిగా, మంత్రిగా ప్రజల 
కళ్లముందే ఉంది. ప్రధాని మోదీని ప్రజలు మళ్లీ ప్రధానిగా కోరుకుం-
టున్నారు. 12 కోట్ల మంది పేదలకు టాయిలెట్లు  కట్టించారు. 4 కోట్ల 
మందికి ఇళ్లు  కట్టించారు. భారత ఆర్థిక వ్యవస్థ వ్యవసాయంపై ఆధార -
పడి ఉంది. అందుకే వ్యవసాయానికి రైతు భరోసా కేంద్రాలు ఏర్పాటు 
చేశారు. ప్రపంచ వ్యాప్తంగా కరోనా వచ్చి, అనేక దేశాలు ఆర్థిక సం-
క్షోభంలో ఉంటే మనదేశం మాత్రం కరోనాను తట్టుకుని , 11 వఆర్థిక 
వ్యవస్థగా స్థా నం నుండి 5 వఆర్థిక వ్యవస్థగా ఎదిగింది. దీనికి ప్రధాని 
మోదీ తీసుకున్న గొప్ప చర్యలే కారణం. ప్రజలకు ధైర్యం చెప్పి, కరోనా 
వ్యాక్సిన్‌ను ఉచితంగా ఇన్నికోట్ల మంది ప్రజలకు అందించారు. ప్రజలు 
ఆకలితో ఉండకూడదని ప్రతీ పేదవారికీ మనిషికి 5 కిలోల చొప్పున 
మంచి సన్నబియ్యాన్ని రేషన్ ద్వారా 4 సంవత్సరాలుగా అందిస్తున్నా-
రు. మరో ఐదేళ్ల పాటు ఇలాగే ఇస్తామని ప్రకటించారు. ఇప్పటికే మోదీ 
చరిష్మా దేశవ్యాప్తంగా మెరిసిపోతోంది. దానికి తోడు నాలాంటి నాయ-
కుడుంటే ఆ నియోజక వర్గం ఎంతో అభివృద్ధి చెందుతుంది. ప్రధాని 
మోదీ ఏ వర్గాన్నీ  విస్మరించి, సమాజాన్ని నిర్మించలేమని ప్రధాని మోదీ 
ప్రకటించారు. ప్రధానిమోదీ ప్రపంచ దేశాలలో ఎంతో ఖ్యాతి గడించారు. 
ఆయన ఎన్నడూ మతం పేరిట రాజకీయాలు చేయలేదు.
దేశంలో రోడ్లు  రవాణా, నేషనల్ హైవేలు, ఎయిర్ పోర్టు లు, రైల్వేలు 
ఎంతగా అభివృద్ధి చెందాయో మీకు తెలుసు. గత బీఆర్‌ఎస్ ప్రభుత్వం-
లో  కేసీఆర్‌కు ఏ మాత్రం మంత్రులంటే గౌరవం లేదు. కనీసం మమ్మల్ని 
మనుషులుగా కూడా గుర్తించేవారు కాదు. అలాంటి కేసీఆర్ స్కామ్‌లలో 
మాకు భాగం ఉందని రేవంత్ రెడ్డి లేనిపోని ఆరోపణలు చేస్తున్నారు. 
ఎంత ముఖ్యమంత్రి పదవిలో ఉన్నా సంస్కారం లేకపోతే మనిషికి విలువ 
ఉండదు. గతంలో రేవంత్ రెడ్డి తెలుగుదేశం పార్టీలో ఉన్నప్పుడు కాంగ్రె -
స్‌ను ఎంత సంస్కార హీనంగా మాట్లా డాడో వీడియోలు ఉన్నాయి. తన 
స్థా యికి తగ్గట్లు  మాట్లా డాలని కోరుతున్నాను. రెవెన్యూ డిపార్టమెంట 
కేసీఆర్ గుప్పిట్లో నే ఉన్నా నా భూముల విషయంలో ఆరోపణలు నిజం 
కాదు  కాబట్టి కేసీఆర్ ఏం చేయలేకపోయాడన్న సంగతి తెలుసుకోండి. 
ముస్లింల రిజర్వేషన్ల విషయంలో బీజేపీపై ఆరోపణలు సరైనది కాదు. 
ఎందుకంటే ముస్లింలలో  50 శాతం మందికి బీసీ రిజర్వేషన్లు  ఉన్నాయి. 
ఆర్థికంగా వెనుకబడిన వారికి ఈడబ్యూసీ రిజర్వేషన్లు  ఉన్నాయి. కేవలం 
మతపరంగా రిజర్వేషన్లు  లేవని మాత్రమే బీజేపీ పార్టీ చెప్పింది. వారికి 
ఇప్పటికే రెండు రకాల రిజర్వేషన్లు  ఉన్నాయి దాదాపు అందరికీ ఫలాలు 
అందుతున్నాయి.  అందుకే అదనంగా మతం పేరిట రిజర్వేషన్లు  అవస-
రమా మాత్రమే బీజేపీ చెప్తోంది.



- జయభేరి, దేవరకొండ :

దేవరకొండ పట్టణంలోని మునగాల కొండలరా-
వు ప్రభుత్వ డిగ్రీ కళాశాల లో డిపార్ట్మెంట్ ఆఫ్ 
కామర్స్ విభాగం ఆధ్వర్యంలో సర్టిఫికెట్ కోర్స్ 
ఇన్ ఈ ఫైలింగ్ ఆఫ్ ఇన్కమ్ టాక్స్ రిటర్న్స్ 
ముగింపు కార్యక్రమం మంగళవారం జరిగింది. 
ఫిబ్రవరి 8వ తేదీ నుండి మే 7వ తేదీ వరకు 40 
గంటల కోర్స్ నిర్వహించబడిందనీ, ఇందులో 
25 మంది విద్యార్థిని విద్యార్థు లు శిక్షణ తరగతు-
లలో పాల్గొ న్నారని కళాశాల ప్రిన్సిపల్ డాక్టర్ 
రామావత్ రవి తెలిపారు. 
ఈ సందర్భంగా నిర్వహించిన ముగింపు కా-
ర్యక్రమంలో సీనియర్ న్యాయవాది నెమ్మికంటి 
గౌరీ శంకర్ విద్యార్థు లకు ధ్రువీకరణ పత్రాల-

ను అందజేశారు. ఈ సందర్భంగా వారు మా-
ట్లా డుతూ.. ఇలాంటి అవకాశాలను విద్యార్థిని 
విద్యార్థు లు వినియోగించుకొని భవిష్యత్తుకు 
మంచి బాటలు వేసుకోవాలని సూచించారు. ఈ 

కార్యక్రమంలో పద్మజ(డిపార్ట్మెంట్ ఆఫ్ కామర్స్ 
లెక్చరర్) గవర్నమెంట్ డిగ్రీ కాలేజ్, చండూర్, 
డా. ఎస్. శారదాదేవి, బాల తదితర అధ్యాపకు-
లు పాల్గొ న్నారు.

- జయభేరి, హైదరాబాద్, మే 7
తొమ్మిదో తేదీ లోపు రైతు భరోసా నిధులు జమ 
చేస్తామని ముఖ్యమంత్రి రేవంత్ రెడ్డి ప్రకటిం-
చడంపై ఈసీ ఆగ్రహం వ్యక్తం చేసింది. నిధుల 
పంపిణీకి ఇచ్చిన అనుమతిని రద్దు  చేసింది. తె-
లంగాణలో పోలింగ్ ముగిసిన తర్వాత మాత్రమే 
నగదు జమ చేయాలని తాజా ఆదేశాలు జారీ 
చేసింది. రేవంత్ రెడ్డి ప్రకటన పూర్తిగా ఎన్నికల 
కోడ్ ను ఉల్లంఘించేదిలా ఉందని వేణుకుమార్ 
అనే వ్యక్తి ఈసీకి ఫిర్యాదు చేశారు. ఈ ఫిర్యాదు-
ను పరిశీలించిన ఈసీ.. రేవంత్ రెడ్డి కోడ్ ఉల్లం-
ఘించినట్లుగా  నిర్ధారించిం ది. రైతుల ఖాతాల్లో  
సొమ్ము జమ చేయడం నిలిపివేయాలని 13వ 
తేదీ తర్వాతనే జమ చేయాలని సూచించింది.
ఈసీ అనుమతి ఇచ్చిన వెంటనే.. తెలంగాణ ప్రభు-
త్వం రైతు భరోసా నిధుల్ని రైతుల ఖాతాలోజమ 
చేయడం ప్రారంభించింది. అంతకు ముందే  ఐదె-
కరాలలోపు రైతులకే నిధులు విడుదల చేశారు.  

ఐదెకరాలకు పైగా ఉన్న రైతులందరి ఖాతాల్లో  
డబ్బులు సోమవారం జమ చేశారు.  ఈ మేరకు 
రైతుల ఫోన్లకు మెసే జ్‌లు కూడా వచ్చాయి.  గత 
వానాకాలం సీజన్‌ లెక్కల ప్రకారం రైతుబంధు 
సొమ్ము తీసు కున్న రైతులు 68.99 లక్షలు 
ఉన్నారు. ఈ యాసంగి సీజన్‌లోనూ అంతేమంది 
రైతులకు సొమ్ము విడుదల చేస్తా మని కాంగ్రెస్‌ 
ప్రభుత్వం పేర్కొంది. ఆ ప్రకారం 1.52 కోట్ల ఎక-
రాలకు రూ.7,625 కోట్లు  విడుదల చేయాలి. 
కాగా ఇప్పటివరకు ఐదెకరాల వరకున్న 
రైతులకు రూ.5,202 కోట్ల రైతుబంధు సాయం 
అందిందని వ్యవసాయ శాఖ వర్గా లు తెలిపాయి. 
తాజాగా ఐదెకరాలకు పైగా వ్యవసాయ భూమి 
కలిగిన రైతుల ఖాతాల్లో  రూ.2,423 కోట్లు  
జమ చేశారు.అయితే కొంత మందికి ఇంకా 
చెల్లించాల్సి ఉండటంతో  తొమ్మిదో తేదీ  లోపు 
అందరికీ నిధులు జమ చేస్తామని రేవంత్ రెడ్డి  
బహిరంగంగా చెప్పారు. కానీ చెప్పడం కోడ్ 

ఉల్లంఘన కావడంతో బీఆర్ఎస్ నేతలు ఈసీకి 
ఫిర్యాదు చేశారు. దాంతో ఆపేయాలన్న ఉత్తర్వు-
లు వచ్చాయి.కాంగ్రెస్ హయాంలో రైతు బంధు 
పేరును రైతు  భరోసాగా మార్చారు. అసెంబ్లీ 
ఎన్నికల సమయంలోనూ ఈ అంశం కీలకంగా 
మారింది. అప్పట్లో  పోలింగ్ ముందు ఈసీ 
నిధులు జమ చేయడానికి అవకాశం ఇచ్చింది.  
హరీష్ రావు పోలింగ్ ముందు రోజు తెల్లవారే 
సరికి మీ ఖాతాలకు టింగ్ అని  మెసెజులు వస్తా-
యని చెప్పారు. హరీష్ రావు చేసిన ప్రకటనపై 
ఫిర్యాదులు వెళ్లా యి. దీంతో నిధుల విడుదల 
ఆపేయాలని ఈసీ ఆదేశాలు ఇచ్చింది. తర్వాత 
బీఆర్ఎస్ అధికారంలోకి వచ్చింది. కానీ అప్పట్లో  
రైతు బంధుకు  ఇవ్వాల్సిన నిధులు ఖజానాలో 
లేకపోవడంతో రాగానే రైతుల ఖాతాల్లో కి జమ 
చేయలేకపోయారు. ఐదు నెలలుగా ఈ ప్రక్రియ 
కొనసాగుతూనే ుంది. ఇప్పుడు మరోసారి ఈసీ 
బ్రేక్ వేసింది

8	అల్వాల్ లో మహిళ మెడలో నుండి 
బంగారు గొలుసును అపహరించిన 
ప్రే మజంట

8	అరెస్ట్  చేసి రిమాండ్ కు తరలించిన 
పోలీసులు

- జయభేరి, మే 7:
అప్పులు చేసి వాటిని తీర్చే క్రమంలో చోరీల బాట 
పట్టా రు ఓ ప్రేమ జంట. ఒంటరి మహిళల మెడలో 
నుండి నగలను దోచేస్తున్న ఓ ప్రేమజంటను పట్టుకు -
న్నారు అల్వాల్ పోలీసులు. మేడ్చల్ జిల్లా  చింతల్ 
ప్రాంతానికి చెందిన  వడ్డి సాయి తరుణ్, మరియు 
అర్కతల సౌమ్య ఇద్దరు ప్రేమించుకుంటున్నారు. 
కాగా వీరి అవసరాల నిమిత్తం లోన్ ఆప్ ద్వారా 

నగదు తీసుకుంటుండే వారు. అయితే వాటిని తీర్చా-
లనే క్రమంలో చోరీల బాట పట్టా రు. ఇందులోభాగం-
గా ఈ నెల 5న అల్వాల్ ఏరియాకు వెళ్లి పలు కాల-
నీలలో రెక్కి నిర్వహించారు. ఈ క్రమంలో అల్వాల్ 
లోని హిల్స్ కాలనీ లో  సుమారు 5.30 నిమిషాలకు 
ఒంటరిగా నడుచుకుంటూ వెళ్తున్న ఓ మహిళ పై వీరి 
దృష్టి పడింది. వెంటనే బైక్ పై వెళ్ళి చుట్టూ  పక్కల 
ఎవరు లేకపోవడంతో ఆ మహిళ మెడలో ఉన్న 
బంగారు గొలుసును లాక్కెళ్లిపోయారు. వెంటనే బా-
ధితురాలు స్థాని క పోలీస్ స్టేషన్లో  ఫిర్యాదు చేయగా 
దర్యాప్తు చేపట్టిన పోలీసులు అల్వాల్ ఏరియాలో 

అనుమానాస్పదంగా తిరుగుతుండగా అనుమానం 
వచ్చిన పోలీసులు వారిని అదుపులోకి తీసుకుని విచా-
రించారు. దింతో నేరాన్ని అంగీకరించారు. వీరి వద్ద 
నుండి మూడున్నర తులాల బంగారు గొలుసు, ఓ బైక్ 
ను స్వాధీనం చేసుకుని నిందితులను అరెస్ట్ చేశారు. 
కాగా నిందితులను చాకచక్యంగా పట్టుకు న్నందు-
కు గాను సీఐ రాహుల్ దేవ్ నేతృత్వంలోని డిటెక్టివ్ 
రాజేందర్ గౌడ్ మరియు క్రైమ్ సిబ్బంది విద్యాకర్ 
రావ్, సిబ్బంది గౌస్ పాషా, రమాకాంత్, రాజశేఖర్, 
సుధాకర్ లను అభినందిస్తూ రివార్డు ల కోసం ఉన్నతా-
ధికారుల దృష్టికి తీసుకెళ్తామని సీఐ తెలిపారు.

బుధవారం
08-05-20243జనరల్ న్యూస్

మండుటెండల నుండి 
ప్రజలకు కాస్త  ఉపశమనం
8	పలుచోట్ల  కురిసిన వర్షం.. అకాల వర్షా లతో దెబ్బతిన్న వరి, 

మామిడి పంటలు

- జయభేరి, మే 7:

వేసవి తాపంతో అల్లా డుతున్న ప్రజలకు వరుణుడు కాస్త దయ చూపాడు. ఉదయం 
8 గంటల నుంచి భానుడు తన ప్రతాపాన్ని చూపిస్తుండడంతో ప్రజలు ఉక్కిరిబిక్కి-
రి అవుతున్నారు. ఇక మధ్యాహ్న సమయంలో అయితే తీవ్రమైన వడగాలులతో 
ఇబ్బందులు పడుతున్నారు ప్రజలు. కాగా మంగళవారం సాయంత్రం నుండి 
పలు చోట్ల వర్షం పడడంతో ఒక్కసారిగా వాతావరణం చల్లబడింది. ఉక్కపోత తో 
అల్లా డిన ప్రజలకు చల్ల గాలులతో కాస్త ఉపశమనం లభించింది. అయితే కొన్ని 
చోట్ల ఈదురు గాలులు, వడగళ్ల వానలు పడడంతో వరి, మామిడి పంటలు దెబ్బ-
తిన్నాయి. దీంతో అన్నదాతలు ఆందోళన వ్యక్తం చేస్తున్నారు.

గ్రామాల్లో  ఎక్సైజ్ 
అధికారులు దాడులు 

- జయభేరి, దేవరకొండ :

నియోజకవర్గంలోని డిండి చందంపేట నేరేడు గుమ్ము మండలాలలోని పలు గ్రా-
మాల్లో  మంగళవారం ఎక్సైజ్ అధికారులు దాడులు నిర్వహించారు. ఎక్సైజ్ శాఖ 
అధికారులు తెలిపిన వివరములు ప్రకారం A.C.ENFT ఆధ్వర్యంలో నల్గొం డ, 
AES ఎన్‌ఫోర్స్‌మెంట్ A.C.ENFT, నల్గొం డ టీమ్, DTF నల్గొం డ, SHO 
నాంపల్లి, స్థాని క పోలీసులతో కలిసి పడమటి పల్లి తండా, పాత్లా వత్ తండ, 
మేగ్య తండ, దేవర తండా, కుందుకూరు, పొగిళ్ల పరిధిలో దాడులు నిర్వహించా-
రని తెలిపారు. ఈ సందర్భంగా ఏడుగురు వ్యక్తులపై కేసులు నమోదయాయని 
ఇందులో ఐదుగురు అరెస్టు  అయ్యారని తెలిపారు. 46 లీటర్ల అక్రమ డిస్టిల్డ్ (ఐడీ) 
మద్యాన్ని 1100 లీటర్ల బెల్లం వాష్ని ధ్వంసం చేశారు. ఉమ్మడి దాడిలో బి.సం-
తోష్, జిల్లా . ప్రో. & ఎక్సైజ్ అధికారి, నల్గొం డ, కిషన్, అసిస్టెంట్ ప్రొహిబిషన్. 
ఎక్సైజ్ సూపర్డెంట్, ఎస్.శ్రీనివాస్, ప్రోహిబిషన్ & ఎక్సైజ్ ఇన్‌స్పెక్టర్ దేవరకొండ, 
సైదులు, ప్రొహిబిషన్ & ఎక్సైజ్ ఇన్‌స్పెక్టర్, డీటీఎఫ్. నల్గొం డ, నరసింహ, ప్రొహి-
బిషన్ & ఎక్సైజ్ సబ్-ఇన్‌స్పెక్టర్ దేవరకొండ, వీరబాబు సబ్. ఇన్స్పెక్టర్, సిబ్బంది 
పాల్గొ న్నారు.

విద్యార్థినికి శాలువాతో 
ఘనంగా సన్మానం
8	10/10 జిపిఎ సాధించిన గుల్జ న్ సహానను సన్మానించిన 

ఎమ్మెల్యే బాలు నాయక్

- జయభేరి, దేవరకొండ :

దేవరకొండ పట్టణం గాంధీనగర్ లో స్థిర నివాసం ఉంటున్న విద్యుత్ శాఖ ఉద్యోగి 
కలీం పాషా ఫర్జానా ల కుమార్తె గుల్జన్ సహన ఎస్పీఆర్ స్కూల్ విద్యార్థిని పదవ 
తరగతి పరీక్షలో 10/10 జీపీఏ ఫలితాలు సాధించినందుకు ఎమ్మెల్యే బాలు 
నాయక్, బీసీ సంక్షేమ సంఘం హర్షం వ్యక్తం చేశారు. ఈ సందర్భంగా విద్యార్థిని 
శాలువాతో సత్కరించి ఘనంగా సన్మానించారు. 10/10 జిపిఎ మార్కులు సా-
ధించినందుకు అభినందించారు. ఈ సందర్భంగా బాలునాయక్ మాట్లా డుతూ 
చదువును కష్టపడి కాకుండా ఇష్టపడి చదవాలని, సూచిస్తూ ఇంకా ఎన్నో ఉన్నత 
చదువులు చదివి ఉన్నత శిఖరాలు అధిరోహించాలని, తల్లిదండ్రులకు, పాఠశా-
లకు, గురువులకు, మంచి పేరు తీసుకురావాలని, అదేవిధంగా ఉన్నత చదువు-
తోపాటు దేశానికి సేవ చేయాలని ఆయన అన్నారు. మీకు బీసీ సంక్షేమ సంఘం 
మద్దతు సహాయ సహకారాలు ఉంటాయని తెలిపారు. మీరు అన్ని రంగాలలో 
విజయాలు సాధిస్తూ మంచి ఆయురారోగ్యాలతో కలిగి ఉండి భవిష్యత్ తరాలకు 
దిక్సూచిగా ఉండాలని ఆ భగవంతుని కోరారు. ఈ కార్యక్రమంలో బీసీ సంక్షేమ 
సంఘం రాష్ట్ర కార్యదర్శి సామాజికవేత్త డాక్టర్ చింతపల్లి శ్రీనివాస్ గౌడ్,  స్థాని క 
కౌన్సిలర్ కొండ్ర మల్లేశ్వరి శ్రీశైలం యాదవ్, బీసీ సంక్షేమ సంఘం నాయకులు 
చోల్లేటి భాస్కరాచారి, ముదిరాజ్ సంఘం పట్టణ అధ్యక్షుడు రాచమల్ల నాగయ్య 
ముదిరాజ్, ఎన్ వి టి,మైనార్టీ నాయకులు అజ్మతుల్లా  తదితరులు పాల్గొ న్నారు.

రుణాలు తీర్చడానికి 
చోరీల బాట పట్టి న ప్రే మజంట

ప్ర భుత్వ డిగ్రీ  కళాశాలలో 

సర్టి ఫికెట్ కోర్స్ 

రైతు బంధుకు బ్రే క్

బిఆర్ఎస్ నాయకులు
ఇంటింటి ప్రచారం

- జయభేరి, చందంపేట :
చందంపేట, నేరేడు గొమ్ము  మండలం లో బిఆర్ఎస్ ఎంపీ అభ్యర్థి 
కంచర్ల కృష్ణా రెడ్డి గెలుపు కొరకు ఇంటింటి ప్రచారం నిర్వహిం-
చిన బిఆర్ఎస్ నాయకులు రైతులు మేము కెసిఆర్ ప్రభుత్వంలోనే 
సంతోషంగా ఉన్నాము. ఈ కాంగ్రెస్ ప్రభుత్వంలో సంతోషంగా 
లేము.. మళ్లీ మాకు కెసిఆర్ ప్రభుత్వమే కావాలి రావాలి అని 
రైతులు ముక్తకంఠంతో తెలియజేస్తున్నారు. ఈ కార్యక్రమంలో 
చందంపేట మాజీ జెడ్పిటిసి బోయపల్లి శ్రీనివాస్ గౌడ్, మాజీ 
సర్పంచ్ కేతావత్ శంకర్ నాయక్, మాజీ ఎంపీటీసీ ఇస్లా వత్ 
రాజు, మాజీ రాష్ట్ర సర్పంచ్ల ఫోరం అధ్యక్షులు జరుపల లోక్య 
నాయక్, మాజీ పిఎసిఎస్ చైర్మన్ బాలయ్య గౌడ్, మాజీ వైస్ ఎంపీపీ 
ఆరె కంటి ముత్యాలమ్మ, రాములు తదితరులు పాల్గొ న్నారు.

గడప గడపకు బీఆర్ఎస్ 
పార్టీ ఎన్నికల ప్రచారం
8	కేసీఆర్ అంటే నమ్మకం, బీఆర్ఎస్ అంటే అభివృద్ధి , 

సంక్షే మం - సీనియర్ నాయకులు కొత్త  రవి గౌడ్.

- జయభేరి, మేడిపల్లి, మే 07:

మల్కాజ్గిరి పార్లమెంట్ ఎన్నికల సందర్బంగా బీఆర్ఎస్ పార్టీ 
అభ్యర్థి రాగిడి లక్ష్మారెడ్డి గెలుపే లక్ష్యంగా బోడుప్పల్ మున్సిపల్ 
కార్పొరేషన్ సీనియర్ బీఆర్ఎస్ పార్టీ నాయకులు చెంగిచెర్ల 
గ్రామ పంచాయతీ మాజీ ఉపసర్పంచ్ కొత్త రవి ఆధ్వర్యంలో 
కార్పొరేషన్ పరిధిలోని 1వ,2వ,3వ డివిజన్లలోని వివిధ కాల -
నీలలో ఇంటింటికి తిరుగుతూ గత బీఆర్ఎస్ ప్రభుత్వం చేసిన 
అభివృద్ధి,సంక్షేమ పథకాలతో పాటు ప్రస్తుత కాంగ్రెస్ ప్రభుత్వ 
మోసపూరిత 420 హామీలను ప్రజలకు వివరిస్తూ ఎన్నికల 
ప్రచారం నిర్వహించి కారు గుర్తుకు ఓటు వేసి రాగిడి లక్ష్మారె-
డ్డిని భారీ మెజారిటీ తో గెలిపించాలని ప్రజలను అభ్యర్థించడం 
జరిగింది.ఈ కార్యక్రమంలో డివిజన్ల బిఆర్ఎస్ పార్టీ అధ్యక్షులు, 
డివిజన్ వైస్ ప్రెసిడెంట్లు , ప్రధానకార్యదర్శిలు,నాయకులు కార్య -
కర్తలు పెద్ద ఎత్తున పాల్గొ న్నారు.

ఉద్యమకారుడికి డివిజన్ భాద్యతలు 
- జయభేరి, మేడిపల్లి, మే 07:

తెలంగాణ ఉద్యమకారుడు చిలకపాటి పవన్ కుమార్ శర్మ(M.A,LLM(PhD)) అడ్వకేట్ 
కు   బోడుప్పల్ మున్సిపాల్టీ 10వ డివిజన్ ఇంచార్జి గా నియమించినదు ధన్యవాదాలు. నాకు 
ఇచ్చిన ఈ భాద్యతను బిఆర్ఎస్ పార్టీ బలోపితానికి కృషిచేస్తానని తెలియజేస్తున్నాను. మాజీ 
ముఖ్యమంత్రి కెసిఆర్ ఆశీర్వాదంతో మల్కాజ్ గిరి పార్లమెంట్ అభ్యర్థి రాగిడి లక్ష్మారెడ్డి 
కారు గుర్తుకే ఓటేసి అధిక మెజార్టీతో గెలిపించాలని తెలియజేస్తున్నాను. ఈ కార్యక్రమం-
లో ముఖ్య అతిథులుగా బోడుప్పల్ బిఆర్ఎస్ పార్టీ అధ్యక్షులు మంద సంజీవరెడ్డి, మేయర్ 
సామల బుచ్చి రెడ్డి, కార్పొరేటర్లు , రెడ్డి సంఘం అధ్యక్షులు కంసాని సత్తిరెడ్డి, ఉద్యమకారులు, 
మహిళలు, కార్యకర్తలు, నా శ్రేయోభిలాషులు అధిక సంఖ్యలో పాల్గొ నుచున్నారు.

ఉద్వేగాలు 
హృద్రోగా లు, 
గుండెపోటుకు 
దారితీస్తా యి
త‌ర‌చూ ఆగ్ర‌ హంతో ఇత‌రుల‌పై కేక‌లు వేసే వారు త‌మ గుండెను 

ప్ర ‌మాదంలోకి నెడుతున్నార‌నే విష‌యం గుర్తుం చుకోవాల‌ని 
తాజా అధ్య‌య‌నం హెచ్చ‌రించింది. కోపం కొద్ది క్ష‌ ణాల పాటు 
ఉన్నా అది ర‌క్త నాళాల లైనింగ్‌లో ఒత్తి డి క‌లుగ‌చేస్తుం ద‌ని 
ప‌రిశోధ‌కులు గుర్తిం చారు. క‌రోన‌రీ గుండె జ‌బ్బులున్న వారిలో 
ఈ త‌ర‌హా ఒత్తి డి హృద్రోగా లు, స్ట్రో క్ ముప్పును పెంచుతుంద‌ని 
ఇప్ప‌టికే గ‌త అధ్య‌య‌నం వెల్ల‌డిం చిన క్ర‌ మంలో తాజా 
ప‌రిశోద‌న ప్రా ధాన్య‌త సంత‌రించుకుంది.

త‌ర‌చూ కోపంతో ఊగిపోయేవారిలో ఈ త‌ర‌హా ప్ర ‌తికూల 
ప్ర ‌భావం ఉంటుంద‌ని ఈ ప‌రిశోధ‌న వెల్ల‌డిం చ‌డం గ‌త 
అధ్య‌య‌నాన్ని స‌మ‌ర్ధించేలా  ఉంది. గ‌త అధ్య‌య‌నాల్లో  ఉద్రే కం, 
గుండె ఆరోగ్యం మ‌ధ్య సంబంధం ఉంద‌నే సంకేతాలు 
పంపినా అందుకు కార‌ణాలు అస్ప‌ష్టంగా  ఉన్నాయి. ఇక‌ 
తాజా అధ్య‌య‌నంలో ప్ర శాంతంగా ఉండ‌టం ర‌క్త‌ నాళాల 
ఆరోగ్యానికి మేలు చేస్తుం ద‌ని వెల్ల‌డించిం ది. అయితే 
ఆందోళ‌న‌, విచారం ర‌క్త‌ నాళాల్లో  ఇదే త‌ర‌హా ప్ర ‌భావాల‌ను 
ప్రేరేపిం చ‌వ‌ని అధ్య‌య‌నం గుర్తిం చ‌డం ఆస‌క్తి క‌రం.

అయితే ఈ ఉద్వేగాలకు గుండె స‌మ‌స్య‌ల‌తో సంబంధం 
ఉంటుంద‌ని గ‌త అధ్య‌య‌నాలు వెల్ల‌డిం చాయి. ర‌క్త‌ నాళాల 
బ‌ల‌హీన‌త గుండె పోటు, స్ట్రో క్ ముప్పును పెంచ‌డంతో 
సంబంధం ఉంద‌ని అధ్య‌య‌న ర‌చ‌యిత‌, కొలంబియా 
యూనివ‌ర్సిటీ ఇర్వింగ్ మెడిక‌ల్ సెంట‌ర్ ప్రొ ఫెస‌ర్ డైచీ షింబో 
వివ‌రించారు. ప్ర ‌తికూల ఉద్వేగాలు హృద్రోగా లు, 
గుండెపోటుకు దారితీస్తా య‌ని గ‌తంలో కొన్ని అధ్య‌య‌నాలు 
వెల్ల‌డిం చాయి. వీటిలో ముఖ్యమైన ప్ర ‌తికూల ఉద్వేగం 
కోపమేన‌ని గుర్తిం చారు. గ‌త అధ్య‌య‌నాల్లో  ఆందోళ‌న‌, 
విచారం కూడా హృద్రో గ ముప్పు పెంచుతాయ‌ని వెల్ల‌డ ంది. 
ఇక తాజా అధ్య‌య‌న వివ‌రాలు అమెరిక‌న్ హార్ట్  అసోసియేష‌న్ 
జ‌ర్న‌ల్‌లో ప్ర ‌చురిత‌మ‌య్యాయి.

రాజస్థా న్‌పై  విజయంతో ప్లే ఆఫ్స్‌ ఆశలు సజీవం.. 

దంచికొట్టి న ఫ్రే జర్‌, పొరెల్‌

ఐపీఎల్‌-17 ప్లేఆఫ్స్‌ రేసులో ఉన్న ఢిల్లీ క్యాపిటల్స్‌.. రాజస్థాన్‌  రాయ-
ల్స్‌తో జరిగిన కీలక మ్యాచ్‌లో సొంత వేదికపై జూలు విదిల్చింది. 
ఢిల్లీలోని అరుణ్‌ జైట్లీ స్టేడియం వేదికగా మంగళవారం రాత్రి రాయ-
ల్స్‌ను 20 పరుగుల తేడాతో చిత్తుచేసి ప్లేఆఫ్స్‌ ఆశలను సజీవంగా 
ఉంచుకుంది. ఢిల్లీ నిర్దేశించిన 222 పరుగులు ఛేదనలో రాజస్థాన్‌  
పోరాడినా కీలక సమయంలో వికెట్లు  కోల్పోవడం ఆ జట్టు ను ఓటమి-
వైపున నిలిపింది. సంజూ శాంసన్‌ (46 బంతుల్లో  86, 8 ఫోర్లు , 6 సి-
క్సర్లు ) కెప్టెన్సీ ఇన్నింగ్స్‌తో పోరాడినా ఆ జట్టు  20 ఓవర్లలో 201/8 
పరుగులకే పరిమితమైంది. మొదట బ్యాటింగ్‌ చేసిన ఢిల్లీ.. అభిషెక్‌ 
పొరెల్‌ (36 బంతుల్లో  65, 7 ఫోర్లు , 3 సిక్సర్లు ), జేక్‌ ఫ్రేసర్‌ (20 
బంతుల్లో  50, 7 ఫోర్లు , 3 సిక్సర్లు ), ట్రిస్టన్‌ స్టబ్స్‌ (20 బంతుల్లో  41, 

3 ఫోర్లు , 3 సిక్సర్లు ) దంచికొట్టడంతో నిర్ణీత 20 ఓవర్లలో 8 వికెట్లు  
నష్టపోయి 221 పరుగులు చేసింది. కుల్దీప్‌ యాదవ్‌కు మ్యాన్‌ ఆఫ్‌ ది 
మ్యాచ్‌ అవార్డు  దక్కింది. తొలి ఓవర్‌ నుంచే బాదుడుకు గేట్లు  ఎత్తేసిన 
ఢిల్లీ యువ సంచలనం ఫ్రేజర్‌ రాజస్థాన్‌  బౌలర్లపై పిడుగులా ఉరిమి-
పడ్డా డు. బౌల్ట్‌  3వ ఓవర్లో నే ఓ సిక్స్‌, రెండు ఫోర్లతో ట్రాక్‌లోకి వచ్చిన 
అతడు.. అవేశ్‌ఖాన్‌ 4వ ఓవర్లో  4, 4, 4, 6, 4, 6తో 28 పరుగులు 
రాబట్టి 19 బంతుల్లో నే అర్ధ సెంచరీ పూర్తిచేశాడు. అశ్విన్‌ అతడి ఆట 
కట్టించినా బాదుడు బాధ్యతను పొరెల్‌ ఎత్తుకున్నాడు. సందీప్‌ శర్మ, 
చాహల్‌, పరాగ్‌, అవేశ్‌ ఓవర్లలో భారీ షాట్లతో రెచ్చిపోయాడు. 28 
బంతుల్లో నే పొరెల్‌ అర్ధ శతకం పూర్తైంది. అక్షర్‌ పటేల్‌ (15), పంత్‌ 
(15), గుల్బాదిన్‌ (19) విఫలమైనా ఆఖర్లో  స్టబ్స్‌ దంచడంతో ఢిల్లీ 
భారీ స్కోరుచేసింది.
భారీ లక్ష్య ఛేదనలో రాజస్థాన్‌  ఓపెనర్లు  జైస్వాల్‌ (4), బట్లర్‌ (19) విఫ -
లమయ్యారు. కానీ కెప్టెన్‌ శాంసన్‌ మాత్రం ఒంటరి పోరాటం చేశాడు. 

పరాగ్‌ (22 బంతుల్లో  27)తో కలిసి మూడో వికెట్‌కు 36 పరుగులు 
జోడించిన అతడు.. శుభమ్‌ దూబే (25) తో నాలుగో వికెట్‌కు 59 
రన్స్‌ జతచేశాడు. 27 బంతుల్లో నే అర్ధ శతకం పూర్తిచేసిన శాంసన్‌.. 
సలం వేసిన 13వ ఓవర్లో  6, 4, 6తో స్కోరువేగాన్ని పెంచాడు. దూబే 
కూడా గేర్‌ మార్చడంతో రాజస్థాన్‌  లక్ష్యం దిశగా సాగింది. ఆఖరి 
5 ఓవర్లలో ఆ జట్టు  విజయానికి 63 పరుగులు అవసరమనగా.. 
ముకేశ్‌ 16వ ఓవర్లో  థర్డ్‌ అంపైర్‌ వివాదాస్పద నిర్ణయంతో శాంసన్‌ 
పెవిలియన్‌ చేరడంతో రాజస్థాన్‌  తడబడింది. మ్యాచ్‌లో ఇదే టర్నింగ్‌ 
పాయింట్‌. కుల్దీప్‌ ఒకే ఓవర్లో  ఫెరెరా, అశ్విన్‌ను ఔట్‌ చేయడంతో 
రాయల్స్‌ ఓటమి ఖరారైంది.
సంక్షిప్త స్కోర్లు
ఢిల్లీ: 20 ఓవర్లలో 221/8 (పొరెల్‌ 65, ఫ్రేజర్‌ 50, అశ్విన్‌ 3/24, 
సందీప్‌ 1/42). రాజస్థాన్‌ : 20 ఓవర్లలో 201/8 (శాంసన్‌ 86, 
పరాగ్‌ 27, కుల్దీప్‌ 2/25, ముకేశ్‌ 2/30)

రేసులోనే ఢిల్లీ

ఎప్పుడైతే ఒక వ్యక్తి  ప్ర శాంతంగా, 
ఆనందంగా ఉంటాడో... అతని జీవన 
కాలం కూడా పెరుగుతుంది. జపాన్ 
వారు పాటిస్తు న్న కొన్ని పద్ధ తులను 
ఇక్కడ ఇచ్చాము.

ప్రస్తుతం జీవిస్తున్న వేగవంతమైన ప్రపంచంలో 
ఒత్తిడి, భావోద్వేబాగాలు ఎక్కువైపోతున్నాయి. 
ప్రతికూలమైన భావోద్వేగాల కారణంగా మనసు 
ప్రశాంతంగా ఉండడం లేదు. దీనివల్ల జీవితం 
కూడా అల్లకల్లో లంగా మారుతుంది. అంతర్గత 
శాంతి, ప్రశాంతత, ఆనందాన్ని పొందేందుకు 
ప్రసిద్ధ జపనీస్ భావనలో కొన్ని ఉన్నాయి. వీటిని 
పాటిస్తే ప్రశాంతంగా జీవించవచ్చు.
అటవీ స్నానం
జపనీయుల్లో  వ్యక్తిగత ఆనందానికి ప్రాముఖ్యత 
ఇస్తారు. వారానికి ఒక్కసారైనా మనసుకు, శరీ-

రానికి ప్రశాంతత కలిగేలా ఫారెస్ట్ బాతింగ్ కు 
వెళ్తారు. అంటే అడవిలో ఉండే సెలయేర్లు  లేదా 
జలపాతం కింద స్నానం చేస్తారు. ఆకుపచ్చటి 
చెట్ల మధ్య కొన్ని గంటల పాటు గడుపుతారు. 
వారానికి కనీసం రెండు మూడు గంటలు అలా 
గడపడం వల్ల వారికి ఒత్తిళ్ల నుంచి విముక్తి 
లభిస్తుంది. దీన్ని ‘షిన్రిన్ యోకు’ అని పిలుస్తారు. 
అంటే జపాన్ లో అటవీ స్నానం అని అర్థం. ఇలా 
చేయడం వల్ల వారిలో ఒత్తిడి, రక్తపోటు, మానసిక 
సమస్యలు తగ్గు తున్నట్టు  శాస్త్రీయంగా కూడా 
నిరూపణ అయింది.
ఆరోగ్యకర ఆహారం
మనతో పోలిస్తే జపనీయులు పాతిక శాతం దాక 
తక్కువ కేలరీలు ఉన్న ఆహారాన్ని తింటారు. 
ఇలా తినడం వల్ల వారి కాలేయం ఆరోగ్యంగా 
ఉంటున్నట్టు  పరిశోధనలు చెబుతున్నాయి. అలాగే 

ఆహారంలో పౌష్టికాహారం అధికంగా ఉండేట్టు  
చూసుకుంటారు. వారి ఆహారంలో చేపలు 
తప్పనిసరి. పాలతో చేసిన టీకి బదులుగా గ్రీన్ టీ 
ని తాగుతారు. ఇలా చేపలు, గ్రీన్ టీ అధికంగా 
తాగడం వల్ల వారికి అధిక ఆరోగ్యం సిద్ధిస్తోంది.
ఇకిగై
జపాన్లో ని ఒకినావా అనే నగరంలోని ప్రజలు 
ఇకిగై అనే భావనను ఫాలో అవుతారు. ఈ భావన 
ప్రకారం జీవితానికి ఒక అర్థం ఉండాలని, జీవి -
తాన్ని విలువైనదిగా భావించాలని చెబుతారు. 
ఇతరుల గురించి ఆలోచించాలని, మొక్కలు, 
జంతువులు, మానవులు అందరూ ఒకరికి ఒకరు 
సాయం చేసుకుంటూ జీవించాలని ఇకిగై అర్థం.
జపాన్ ప్రజలు పాడటంపై సానుకూల అభిప్రా-
యాన్ని కలిగి ఉంటారు. పాట పాడేటప్పుడు 
లోతైన శ్వాస తీసుకోవాలి. అలా జరుగుతున్నప్పు-

డు ఆరోగ్యానికి ఎంతో మేలు జరుగుతుందని, ఆ 
పాట విని ఎదుటి వ్యక్తులు చప్పట్లు  కొడుతుంటే, 
వారిలో విశ్వాసం పెరుగుతుందని, ఒత్తిడి తగ్గు -
తుందని వారి నమ్మకం. దాదాపు 20,000 మంది 
పురుషులపై ఈ పరిశోధనలు చేసి ఇదే నిజమని 
తెలిపారు.
వాబి -సాబి
జపాన్లో  ఇంకా ఎన్నో పద్ధతులను ఫాలో అవుతూ 
ఉంటారు. వాబి సాబి అనేది కూడా జపనీస్ తత్వ 
శాస్త్రం చెబుతున్న ఒక అలవాటు. ఇది రోజువారి 
జీవితంలో అసంపూర్ణత లేకుండా చూసుకోమని 
చెబుతుంది. కష్టా లు, సుఖాలు, జననం, మరణం 
అంటూ సహజ జీవితచక్రాన్ని అంగీకరించమని 
ఈ వాబిసాబి వివరిస్తోంది. ఈ భావనను స్వీక-
రించడం వల్ల ప్రజలు ప్రశాంతంగా జీవించగలు-
గుతారు.

ఈ జపాన్ ఈ జపాన్ 
పద్ధతులను పద్ధతులను 
పాటిస్తే ప్రతి వ్యక్ తి..పాటిస్తే ప్రతి వ్యక్ తి..

ఐపీఎల్‌-17 ప్లే ఆఫ్స్‌ రేసులో 
నిలవాలంటే తప్పక గెలవాల్సిన 
మ్యాచ్‌లో ఢిల్లీ  క్యాపిటల్స్‌ 
అదరగొట్టిం ది. బ్యాటింగ్‌లో 
ఫ్రేజర్‌, పొరెల్‌, స్టబ్స్‌ దంచికొట్టి  
ఆ జట్టు కు భారీ స్కోరు 
కట్ట బెట్టా రు. ఆ తర్వాత 
రాజస్థా న్‌ రాయల్స్‌ కెప్టెన్‌  
సంజూ శాంసన్‌ వీరోచిత 
పోరాటం చేసినా ఆఖర్లో  
తడబడ్డ  ఆ జట్టు  వరుసగా 
రెండో ఓటమిని 
మూటగట్టుకుం ది. ఈ సీజన్‌లో 
ఢిల్లీ కి ఇది ఆరో విజయం కాగా 
12 పాయింట్ల తో పంత్‌ సేన 
పాయింట్ల  పట్టి కలో ఐదో 
స్థా నంలోకి దూసుకొచ్చింది.



విశాఖ 
తీరంలో 
యాక్షన్‌
విజయ్‌ దేవరకొండ కథానాయకుడిగా గౌతమ్‌ తిన్ననూరి దర్శక-
త్వంలో ఓ పీరియాడిక్‌ డ్రామా తెరకెక్కుతున్న విషయం తెలిసిందే. 
సితార ఎంటర్‌టైన్‌మెంట్స్‌, ఫార్చ్యూన్‌ ఫోర్‌ పతాకాలపై సూర్యదే -
వర నాగవంశీ, సాయిసౌజన్య నిర్మిస్తున్నారు. ఈ సినిమాలో విజయ్‌ 
దేవరకొండ గూఢచారి పాత్రలో కనిపించనున్నారని సమాచారం. 
ఈ సినిమా తాజా షెడ్యూల్‌ విశాఖపట్నంలో జరుగుతున్నది. 
సముద్రం నేపథ్యంలో కొన్ని యాక్షన్‌ సీన్స్‌ తెరకెక్కిస్తున్నారని 
తెలిసింది. ఈ చిత్రంలో విజయ్‌ దేవరకొండ పాత్ర గత చిత్రాలకు 
పూర్తి భిన్నంగా ఉంటుందని, ఆయన లుక్స్‌ కూడా వైవిధ్యంగా 
ఉంటాయని చెబుతున్నారు. ఈ చిత్రానికి అనిరుధ్‌ రవిచందర్‌ 
సంగీతాన్నందిస్తున్నారు. ఇదిలా వుండగా ఈ నెల 9న విజయ్‌ 
దేవరకొండ పుట్టిన రోజుని పురస్కరించుకొని రెండు కొత్త చిత్రాల 
ప్రకటనలు ఉంటాయని సమాచారం.

కథకు 
ఆ సన్నివేశం 
అవసరం
బాలీవుడ్‌ మీడియాలో జాన్వీకపూర్‌ చర్చనీయాంశమైంది. 
ఆమె నటిస్తున్న ‘మిస్టర్‌ అడ్‌ మిసెస్‌ మహి’ సినిమానే ఈ చర్చకు 
కారణం. వివరాల్లో కెళ్తే.. ఈ సినిమాలో జాన్వీకపూర్‌ హౌస్‌వైఫ్‌గా 
నటిస్తుంటే, భర్తగా విభిన్నమైన పాత్రలో రాజ్‌కుమార్‌రావు కని-
పించనున్నారు. భార్యాభర్తల బంధం నేపథ్యంతోపాటు క్రీడా నేప-
థ్యంలో కూడా ఈ సినిమా సాగుతుందని సమాచారం. అయితే.. 
కథ డిమాండ్‌ మేరకు ఇందులో ఓ శృంగార సన్నివేశం తప్పనిసరి 
అయ్యిందట. దాంతో దర్శకుడు శరన్‌శర్మ ఆ సన్నివేశాన్ని జాన్వీకి 
వివరిస్తే, ఆమె ససేమిరా అన్నదట. దర్శకుడు నచ్చజెప్పడంతో 
జాన్వీకి తప్పలేదట. దీనిపై ముంబయ్‌ మీడియాలో రకరకాలుగా 
కథనాలు ప్రసారమయ్యాయి. వీటిపై జాన్వీ స్పందిస్తూ ‘కథకు ఆ 
సన్నివేశం అవసరం. రోల్‌ డిమాండ్‌ మేరకే నటించాను. ఎక్కడా 
అసభ్యత లేకుండా కళాత్మకంగా శరన్‌శర్మ ఆ సన్నివేశాన్ని 
తీర్చిదిద్దారు . భార్యాభర్తల ప్రేమ మాత్రమే అందులో కనిపిస్తుంది. 
నటిగా ఈ సినిమా నాకు ఛాలెంజ్‌.’ అని చెప్పింది. ఈ నెల 31న 
ఈ సినిమా విడుదల కానుంది.

హీరోహీరోయిన్లు  ఒకసారి కలిసి నటిస్తే, మళ్లీ కలిసి చేయడా -
నికి కాస్త సమయం తీసుకుంటారు. వెంటనే మరో సినిమా 
చేసేయడం నేటిరోజుల్లో  అరుదైన విషయం. చిరంజీవి, బాల-
కృష్ణ హయాంలో విజయశాంతి, రాధ వరుసపెట్టి సినిమాలు 
చేసేవారు. ఇప్పుడైతే ఆ ట్రెండ్‌ లేదు. అయితే.. బాలకృష్ణ, 
కాజల్‌ ఆ ట్రెండ్‌ని రిపీట్‌ చేయనున్నారని ఫిల్మ్‌వర్గా ల టాక్‌. 
‘భగవంత్‌ కేసరి’తో భారీ విజయాన్ని అందుకున్న ఈ జంట, 
రానున్న కేఎస్‌ రవీంద్ర(బాబి) సినిమాలో కూడా కలిసి నటిస్తు -
న్నారనే వార్త సినీ వర్గాల్ లో  బలంగా వినిపిస్తున్నది. ఇందులో 

ఊర్వశీ రౌతేలా నటిస్తున్నట్టు  చిత్రబృందం ప్రకటించినా.. 
ఆమెది హీరోయిన్‌ పాత్ర కాదని, ఆమె పోలీస్‌ఆఫీసర్‌గా నటి-
స్తున్నదని ఫిల్మ్‌వర్గా లు చెబుతున్నాయి. అందుకని కాజల్‌ 
ఇందులో హీరోయిన్‌ అనుకుంటే మళ్లీ పప్పులో కాలేసినట్టే.. 
ఇందులో కాజల్‌ నెగిటీవ్‌ షేడ్స్‌ ఉండే పాత్ర చేస్తున్నదట. మరి 
బాలయ్యకు జోడీగా నటించే హీరోయిన్‌ ఎవరు? ఈ ప్రశ్నకు 
సమాధానం కావాలంటే ఇంకొన్ని రోజులు ఆగాల్సిందే. సితార 
ఎంటర్‌టైన్‌మెంట్స్‌ పతాకంపై సూర్యదేవర నాగవంశీ ఈ 
చిత్రాన్ని నిర్మిస్తున్నారు.

హీరో అయి పాతికేళ్లు  దాటుతున్నా.. ఇప్పటికీ యంగ్‌ 
హీరోలతో పోటీ పడుతూనే ఉన్నారు రవితేజ. సీనియర్‌ 
హీరోలంతా హీరోయిన్ల కొరతతో బాధ పడుతుంటే.. రవితేజ 
సరసన మాత్రం యంగ్‌ హీరోయిన్లు  పోటీపడి నటిస్తుంటా -
రు. అందుకే రవితేజ సమ్‌థింగ్‌ స్పెషల్‌. ప్రస్తుతం ఆయన 
నటిస్తున్న సినిమా ‘మిస్టర్‌ బచ్చన్‌’. ‘నామ్‌తో సునాహోగా’ 
అనేది ఉపశీర్షిక. భాగ్యశ్రీ బోర్సే కథానాయిక. హరీశ్‌శంకర్‌ 
దర్శకుడు. పీపుల్‌ మీడియా ఫ్యాక్టరీ పతాకంపై టీజీ విశ్వప్రసా-

ద్‌ సినిమాని నిర్మిస్తున్నారు. ఇటీవల ఉత్తరప్రదేశ్‌, హైదరాబా-
ద్‌ల్లో  ఈ సినిమాకు చెందిన మేజర్‌ టాకీ పార్ట్‌ చిత్రీకరణ పూర్తి 
చేశారు హరీశ్‌శంకర్‌. ఇక పాటలే బ్యాలెన్స్‌. అందుకోసమే 
ఈ వారం చిత్రయూనిట్‌ ఆమెరికా వెళ్లనుందని సమాచారం. 
ప్రస్తుతం హరీశ్‌శంకర్‌ అమెరికాలోనే ఉన్నారట. లొకేషన్‌ 
సెర్చింగ్‌ నిమిత్తం అక్కడ ఆయన బసచేసినట్టు  తెలుస్తున్నది. 
మిక్కీ జె.మేయర్‌ స్వరాలందిస్తున్న ఈ చిత్రానికి పనోరమా 
స్టూ డియోస్‌, టి.సిరీస్‌ సమర్పిస్తున్నది.

బాలయ్యతో మరోసారి?

అమెరికాలో 
బచ్చన్‌ 
హంగామా

లవ్‌స్టోరీ  హిట్టయ ్యిందే
కార్తికేయ గుమ్మకొండ హీరోగా నటిస్తున్న చిత్రం ‘భజే వాయు వేగం’. ప్రశాంత్‌ 
రెడ్డి దర్శకుడు. యూవీ కాన్సెప్ట్స్‌ సంస్థ నిర్మిస్తున్నది. ఈ సినిమాలోని మొదటి పాట 
‘సెట్‌ అయ్యిందే..’ ఈ నెల 9న విడుదల కానుంది. ఈ సందర్భంగా మంగళవా-
రం ప్రోమోతో పాటు కొత్త పోస్టర్‌ను విడుదల చేశారు. రధన్‌ ఈ పాటకు స్వరాల్ని 
అందించగా, రామజోగయ్యశాస్త్రి గీత రచన చేశారు. ‘సెట్‌ అయ్యిందే లైఫ్‌ సెట్‌ 
అయ్యిందే.. నా లవ్‌స్టోరీ  బ్లా క్‌బస్టర్‌ హిట్టయ్యిందే’ అంటూ ఈ పాట ప్రోమో సాగింది.  
నాయకానాయికలు కార్తికేయ, ఐశ్వర్యమీనన్‌ నృత్యాలు ఆకట్టుకు నేలా ఉన్నాయి. 
యాక్షన్‌ ఎంటర్‌టైనర్‌గా ఈ చిత్రాన్ని తెరకెక్కిస్తున్నామని, కథ, కథనాలు చాలా 
కొత్తగా ఉంటాయని చిత్ర బృందం పేర్కొంది. ఐశ్వర్యమీనన్‌, రాహుల్‌ టైసన్‌, తనికెళ్ల 
భరణి, రవిశంకర్‌ తదితరులు నటిస్తున్న ఈ చిత్రానికి కెమెరా: ఆర్‌.డి.రాజశేఖర్‌, 
సంగీతం: రథన్‌, దర్శకత్వం: ప్రశాంత్‌ రెడ్డి.


